
«Хэкум и хъумакIуэхэр» къэрал фондым 
ди республикэм щиIэ IэнатIэм и хэщIапIэм 
КъБР-м и Iэтащхьэ КIуэкIуэ Казбек щызэ-
хуишэсащ СВО-м хэт зауэлIхэмрэ абыхэм я 
унагъуэхэмрэ ядэIэпыкъунымкIэ зэзы-
гъэуIу комиссэм хэтхэр. Абы щыте псэ-
лъыхьащ щIыналъэ фондым илъэс блэкIам 
къриубыдэу зэфIигъэкIа Iуэхухэмрэ къа-
пэщылъ къалэнхэмрэ. Гулъытэ хэха хуа-
щIащ зауэм и ветеранхэмрэ абы хэкIуэда-
хэм я унагъуэхэм исхэмрэ электрон жып-
хъэм ит щыхьэт тхылъхэр къызэрыраты-
нум. 

«МЫХЬЭНЭШХУЭ иIэщ УФ-м и Президент 
Путин Владимир къытхуигъэува къалэнхэр 
къызыхуэтыншэу зэфIэзыхыфын гуп лъэщу 
дызэрызэкъуэувам. Апхуэдэхэщ Фондым и 
IэщIагъэлIхэр, къэрал IэнатIэхэм я къулыкъу-
щIэхэр, жылагъуэ лэжьакIуэхэр», - къыхигъэ-
щащ КIуэкIуэ Казбек. 

«Хэкум и хъумакIуэхэр» зэгухьэныгъэм лэ-
жьыгъэшхуэ щызэфIах. Абы и IэщIагъэлIхэр 
хэплъакIэщ мини 8,5-м нэс дэфтэр зэмы-
лIэужьыгъуэу СВО-м щыIэхэмрэ я унагъуэ-
хэм исхэмрэ къабгъэдэкIахэм. ДэтхэнэмкIи 
унафэ щхьэхуэ къащтащ.

«Ди къалэн нэхъыщхьэхэм ящыщщ сыт 
хуэдэ лъэныкъуэкIи дадэIэпыкъуну фронтым 
Iут ди щIалэхэмрэ абыхэм я унагъуэхэу мыб-
деж щыпсэухэмрэ, ди зауэлIхэм я гум я 
Iыхьлыхэм папщIэ пIейтеигъэ имылъын па-
пщIэ», - жиIащ КIуэкIуэ Казбек. 

Фигу къэдгъэкIыжынщи, Къэбэрдей-Балъ-
къэрым щолажьэ СВО-м хэтхэмрэ абыхэм я 
унагъуэхэмрэ ядэIэпыкъуным хуэгъэпса про-
граммэ хэха. Абы къызэщIиубыдэхэм ящыщщ 
зауэм ираджахэм, уIэгъэ щыхъуахэм, хэкIуэ-

дахэм я унагъуэхэм зэ тыгъуэу, мазэ къэс 
ират ахъшэхэр. КъинэмыщIауэ, мы илъэсым 
и мэлыжьыхьым и 1-м къыщыщIэ дзауэ сом 
мин 300 зырыз зэ тыгъуэу ират дзэ къулыкъу 
ищIэну Iэ щIэзыдзахэм. А Iуэху гъуэхэм щIы-
налъэ мылъкум щыщу хухахащ сом мелард 
1,2-рэ. Дзэ частхэм ядэIэпыкъуу зауэлIхэм 
Iэрагъэхьащ сом мелуан 455-м щIигъу, пса-
пащIэу зэхуахьэсахэри хэту. Ап хуэдэу фрон-
тым Iутхэм хурагъэшащ тонн 900 хъу дэIэпы-
къуныгъэ, хьэпшыпрэ ерыскъыуэ зэхэлъу. 

СВО-м хэтхэм я унагъуэхэми ядоIэпыкъу, 
«ЛIыхъужьхэм я бынхэр» проектыр я те-
гъэщIапIэу. АбыкIэ зэкIэ къызэщIаубыдэфащ 
сабий мини 6-м щIигъу. ЩIыналъэм и пашэм 
зэрыжиIамкIэ, а лэжьыгъэхэм дяпэкIи зра-
гъэужьынущ, зрагъэшэщIынущ. Ахэр къа-
деIыгъ Фондым и унафэщI Цивилевэ Аннэ.

Зэхуэсым къыщаIэта Iуэхугъуэхэм ятеухуа 
докладхэр ящIащ «Хэкум и хъумакIуэхэр» 
щIыналъэ фондым и унафэщI Дадэ МуIэед, 
КъБР-м лэжьыгъэмрэ социальнэ дэIэпы-
къуныгъэмкIэ и министр Асанов Алим, 
«Промсвязьбанк» акционер зэгухьэныгъэм 
Ставрополь щIыналъэм щиIэ къудамэм и 
«Къэбэрдей-Балъкъэр» IэнатIэм и унафэщI 
Нэхущ Азэмэт, ЩIэблэм дзэ-хэкупсэ гъэсэны-
гъэ егъэгъуэтынымрэ дзэ къулыкъум хуэ-
гъэхьэзырынымкIэ центрым и IэщIагъэлI па-
шэ Шевчук Герман, «Пэжым и къарур» зэщIэ-
хъееныгъэм и щIыналъэ къудамэм и унафэщI 
Мещеряковэ Ксение, нэгъуэщIхэри. 

Зэхуэсым къыкIэлъыкIуащ СВО-м хэтхэм я 
унагъуэхэм папщIэ къызэрагъэпэща концерт 
иныр, зэпеуэ хьэлэмэтхэр, джэгукIэ зэмы лIэу-
жьыгъуэхэр. Къэбэрдей-Балъкъэрым и твор-
ческэ гупхэм къызэрагъэпэща а нэгузыужьым 
кърихьэлIащ сабии 150-м нэс. 

КъБР-м и Парламентым и 
УнафэщI Егоровэ Татьянэ ири-
гъэкIуэкIа зэIущIэм «Правитель ст-
вэм хухах сыхьэтым» хыхьэу, 
хьэрычэт Iуэху мащIэмрэ куры-
тымрэ Къэбэрдей-Балъкъэрым зэ-
рызыщрагъэужьым теухуа хаб-
зэхэр зэрыщагъэзащIэм щытепсэ-
лъыхьащ. 

КъБР-м экономикэ зыужьыны-
гъэмкIэ и министрым и къуэдзэ - хьэ-
рычэт Iуэху мащIэмрэ курытымрэ зе-
гъэужьынымкIэ департаментым и 
унафэщI Белецкая Ольгэ жиIащ 
 республикэм хьэрычэт Iуэхум елэжь-
хэр мы зэманым нэхъыбэ зэрыхъуар. 
2021 гъэм къыщыщIэдзауэ 2023 гъэ 
пщIондэ хьэрычэт Iуэху мащIэмрэ 
курытымрэ елэжьхэм 2146-рэ къахэ-
хъуащ икIи 2023 гъэм и кIэм псори 
зэхэту цIыху 21290-рэ хъуащ. 2024 
гъэм и мэлыжьыхьым а бжыгъэр 
мин 22-м щIигъуащ.

Я щхьэ хуэлэжьэжу зезыгъэтхахэр 
цIыху мин 74-м щIыналъэм щы-
щIегъу. 2020 гъэм апхуэдэхэр минрэ 
щитхум мащIэу щIигъуу щытауэ 
аращ. 2021 - 2023 гъэхэм Хьэрычэт 
Iуэху мащIэмрэ курытымрэ къаб-
гъэдэкIыу сом меларди 4,8-рэ нало-
гыу къыхэкIащ, ар процент 38,8-кIэ 
нэхъыбэщ.

Къэпсэлъам къызэрыхигъэщамкIэ, 
хьэрычэт Iуэху мащIэмрэ курытымрэ 
республикэм зыщаужьын папщIэ Iэ-
мал псори къагъэсэбэп. 

Къэралым хьэрычэтыщIэхэм зэры-
зы щIигъакъуэр Къэбэрдей-Балъ къэ-
рым къыщызэрагъэпэщ «Хьэры чэт 
Iуэху мащIэмрэ курытымрэ зэры зы-
щIагъакъуэр» лъэпкъ Iуэхумрэ «Эко-

Сабийхэр хъумэным и ду-
нейпсо махуэм КъБР-м и 
Парламентым и депутатхэр 
балигъ ныбжьым нэмыса-
хэм папщIэ Налшык къалэм 
щыIэ «Намыс» IуэхущIа-
пIэм щыIащ, саугъэтхэмрэ 
IэфIыкIэхэмрэ яхьри.

МАХУЭ дахэмкIэ ныбжьы-
щIэхэм ехъуэхъуащ КъБР-м и 
Парламентым и УнафэщI 
Егоровэ Татьянэ: «Мэкъуауэ-
гъуэм и 1-р зи махуэшхуэр 
фэращ. Зэман нэхъ дахэр, 
дуней псор телъыджэу, ба-
лигъхэм яхузэфIэмыкIын 
щы мыIэу къыщыпщыхъур 
са биигъуэращ. Дэ, нэхъыжь-
хэм, а махуэшхуэм иджыри 
зэ дигу къегъэкIыж сабии-
гъуэ насыпыфIэ фызэри-
Iэным ди къару псори ет-
хьэлIэн зэрыхуейр. Иджып-
сту къэралми республикэми 
абы теухуауэ куэд щызэфIа-
гъэкI. Ауэ сабийхэр насыпы-
фIэ зэрытхуэщIыну Iэмал нэ-
хъыщхьэ дыдэр абыхэм лъа-
гъуныгъэ, гулъытэ, гуапагъэ 
зыхедгъащIэмэщ, лъабжьэ 
быдэ едгъэгъуэтмэщ. Дэ 
 фэращ ди гугъапIэри ди 
къэкIуэнури. Депутатхэм 
 хабзэ дахэ тщIауэ республи-
кэм и сабий IуэхущIапIэхэм 
ди нэIэ ятыдогъэт. Нобэ ма-
хуэр вдэдгъэлъэпIэну мурад 
зэрытщIам и мызакъуэу, ди 
тыгъэхэмкIи фыдгъэгуфIэну, 
фыдгъэгушхуэну дыкъэ-
кIуащ. Ди гуапэу сыт щыгъуи 
доплъ фи IэрыкIхэм икIи дро-
гушхуэ къэвгъэлъагъуэ зэ-
фIэ кIым», - жиIащ Егоровэм.

Абы фIыщIэ яхуищIащ са-
бийхэм я гъэсакIуэхэмрэ 
егъэ джакIуэхэмрэ. «Сабий-
хэр узыншэу, насыпыфIэу 
къэ хъун папщIэ, фи гуащIэ 
фызэремыблэжыр дощIэ 
икIи дэтхэнэми фIыщIэ фху-
дощI гу къабзэкIэ фазэрыб-

ЗауэлIхэм яхуэгъэза гулъытэ

НасыпыфIэу  къэхъун  хуэдэу

гъэдэтым щхьэкIэ, - пищащ 
къэпсэлъам.

Егоровэ Татьянэ къыхигъэ-
щащ Сабийхэр хъумэным и 
дунейпсо махуэр мэкъуауэ-
гъуэм и 1-м - гъэмахуэм щы-
щIидзэ дыдэм - зэрагъэлъа-

пIэми мыхьэнэшхуэ зэриIэр. 
«Куэд щIауэ зыпэплъэ гъэма-
хуэ зыгъэпсэхугъуэхэр къы-
зэрихьэм мы махуэшхуэр са-
бийхэм дежкIэ нэхъ лъапIэж 
ещI. Загъэпсэхуу, итIанэ къа-
руущIэ яIэу  гъэ еджэгъуэ-

щIэм зэрыщIадзэжынум шэч 
къытетхьэркъым, - дыщIи-
гъуащ КъБР-м и Парламен-
тым и УнафэщIым.

«Намыс» IуэхущIапIэм и 
лэжьакIуэхэм фIыщIэ яхуищI-
ри, абыхэм я гъэсэнхэм 

 ехъуэхъуащ УФ-м и Феде-
ральнэ зэхуэсым и Къэрал 
Думэм и депутат Геккиев 
 Заури. 

Центрым и унафэщI Къар-
дэн Адэлбий хьэщIэхэм пса-
лъэ гуапэхэмкIэ захуигъэ-
защ, зэпымыууэ къыхуащI 
 гулъытэмрэ сабийхэм я 
зыужьыныгъэм я нэIэ зэры-
трагъэтымрэ папщIэ.

ГуфIэгъуэ зэхыхьэм хэтащ 
КъБР-м лэжьыгъэмрэ со-
циальнэ дэIэпыкъуныгъэм -
кIэ и министр Асанов Алим, 
 КъБР-м и Парламентым Эко-
номикэмкIэ, зыужьыныгъэм-
рэ хьэрычэт IуэхухэмкIэ и ко-
митетым и унафэщI Iэпщэ 
Заур, республикэм и хабзэуб-
зыху орган нэхъыщхьэм и 
 депутатхэу Алтуев Аслъэн, 
Бер Тимур сымэ. 

Сабийхэм усэхэмрэ уэрэд-
хэмрэ, къафэ зэмылIэужьы-
гъуэхэр я хьэщIэхэм хуагъэ-
хьэзырат. Абыхэм Iэгуауэ ш-
хуэхэр хуаIэтащ. Апхуэдэуи 
цIыкIухэм я гукъыдэжыр 
 къаIэтащ «Шагъдий» сабий 
ансамблым хэтхэм. 

Сабийхэр хъумэным и ду-
нейпсо махуэм КъБР-м и 
Парламентым и депутатхэр 
нэгъуэщI IуэхущIапIэхэми 
еб лэгъащ: Сабий унэм, 
Прох ладнэ щыIэ сабий унэ-
интер натым, Зеиншэхэм, 
адэ-анэ зыщхьэщымытхэм 
я школ-интернат №5-м (Нар-
тан  къуажэ), Приближнэ 
ста ницэм дэт школ-интер-
нат  №2-м, сабийхэм папщIэ 
спорт-адаптивнэ школым 
(Налшык къалэ). Депутат-
хэм къабгъэдэкIыу Iуэху-
щIапIэхэм саугъэтхэр хуа-
шащ.

ХьэрычэтыщIэхэм 
зыщIагъакъуэ

номикэ зыужьыныгъэмрэ иджырей 
экономикэмрэ» къэрал программэм 
«Хьэрычэт Iуэху мащIэмрэ куры-
тымрэ зегъэужьын» и гуэдзэнымрэ 
япкъ иткIэ. 2024 гъэм а программэм 
и гуэдзэным къыщыгъэлъэгъуахэр 
гъэзэщIэным сом мелуани 103,6-рэ 
текIуэдэнущ.

Лъэпкъ Iуэхум хыхьэу, республи-
кэм щIыналъэ проектищ щагъэза-
щIэ: «Зи щхьэ хуэлэжьэжхэм я Iуэхур 
тэмэму ирагъэкIуэкIыным щIэгъэ-
къуэн хуэхъун», «Хьэрычэт Iуэху 
къызэрагъэпэщыным щIэгъэкъуэн 
хуэхъун», «Хьэрычэт Iуэху мащIэмрэ 
курытымрэ елэжьхэм я бжыгъэр хэ-
гъэхъуэн».

Лъэпкъ Iуэхур ягъэзэщIэным хы-
хьэу, КъБР-м Экономикэ зыужьыны-
гъэмкIэ и министерствэм 2022 гъэм 
щегъэжьауэ илъэс 25 пщIондэ зи 
ныбжьхэм ящыщу хьэрычэт Iуэху ма-
щIэмрэ курытрэ къызэзыгъэпэщ-
хэмрэ социальнэ Iуэхухэм тегъэ-
щIауэ лэжьыгъэ езыгъэкIуэкI хьэры-
чэтыщIэхэмрэ я проектхэм зра-
гъэужьыфын папщIэ ахъшэ саугъэт-
хэр ирет сом мин 500-м нэсу. 
Ап хуэдэу 2024 гъэм сом мелуани 
 2,5-рэ къыхагъэкIынущ федеральнэ, 
республикэ бюджетхэм. 

«КъБР-м кредит цIыкIу зыт и 
фонд» IуэхущIапIэм хьэрычэт Iуэху 

мащIэмрэ курытымрэ, къищы нэмы-
щIауэ зи щхьэ Iуэху хуэлэжьэжхэм 
ахъшэ щIыхуэ ярет проценти 4,5-м 
къыщыщIэдзауэ проценти 10-м нэс 
телъу (ар илъэсищ пIалъэм те-
щIыхьащ). 

Налшык, Бахъсэн къалэхэм, Бахъ-
сэн, Дзэлыкъуэ, Прохладнэ щIына-
лъэхэм щыIэ бизнес-инкубаторхэм 
худэчых иIэу хьэрычэтыщIэхэм пэш-
хэр къагъэсэбэпыну ират. 2024 гъэм 
бизнес-IуэхущIапIэхэр 73-м къагъэ-
сэбэп, лэжьыгъэ IэнатIэ 348-рэ яIэу. 

Республикэм щIыхуэ зыт и Iуэху-
щIапIэхэм кредит зэрат Iуэхутхьэбзэ 
зэмылIэужьыгъуэхэр хьэры чэты щIэ-
хэм къыхузэрагъэпэщ «Корпорация 
МСП» АО-м, УФ-м Экономикэ зыу-
жьыныгъэмкIэ и министерствэм, 
 УФ-м Мэкъумэш IуэхухэмкIэ и ми-
нистерствэм, УФ-м Промышленнос-
тымрэ сатумкIэ и министерствэм я 
программэхэм тету. 

Белецкая Ольгэ тепсэлъыхьащ 
хьэрычэтыщIэхэм зэрызыщIагъа-
къуэр къыщыгъэлъэгъуа къэрал сер-
висми - Хьэрычэт Iуэху мащIэмрэ 
курытымрэ я бжыгъэ платформэм. 
Абы къыщыхьащ къэралым и щIы-
налъэ псоми хьэрычэтыщIэхэм зэры-
щадэIэпыкъу щIыкIэмрэ Iэмалхэм-
рэ.

Егоровэ Татьянэ щIэупщIащ хамэ 

къэралхэм кърашым я пIэкIэ щIына-
лъэм къыщыщIагъэкIым нэхъыбэу 
телажьэ IэнатIэхэр зыхуэдэмрэ хьэ-
ры чэтыщIэхэм а Iуэхум хуащI хэлъ-
хьэныгъэмрэ, республикэм дежкIэ 
мыхьэнэшхуэ зиIэ бизнес-проектхэм. 

Белецкая Ольгэ жиIащ хамэ къэ-
рал кърашхэм я пIэкIэ нэхъыбэу рес-
публикэр зэлэжьыр мэкъумэшымрэ 
промышленнэ хьэпшыпхэмрэ зэрыа-
рар. Зыми емыщхь бизнес-проект-
хэм я гугъу пщIымэ, ахэр нэхъыбэу 
зытеухуар технологие лъагэхэрщ.

Егоровэр адэкIэ щIэупщIащ Къэ-
бэрдей-Балъкъэрым хьэрычэт Iуэху 
мащIэмрэ курытымрэ нэхъыфIу зы-
щаужьын папщIэ сыт хуэдэ Iэмал -
хэр иджыри къэбгъэсэбэп хъунуми. 
Апхуэдэхэм ящыщ зыуэ Белецкая 
Ольгэ къигъэлъэгъуащ налогыр нэхъ 
ты гъуафIэ щIын зэрыхуеймрэ кредит 
цIыкIу зыт фондым и ахъшэм хэгъэ-
хъуэнымрэ. 

ЗэIущIэм щытепсэлъыхьащ худэ-
чых иIэу кредит зэратым, «Корпрора-
ция «МСП» акционер зэгу хьэныгъэм 
и лэжьыгъэм, хьэрычэ тыщIэхэм яIэ 
дэIэпыкъуныгъэхэм, ин вестицэ 
зыужьыныгъэм, нэ гъуэщIхэми. 

КъБР-м и Парламентым Эконо-
микэмкIэ, зыужьыныгъэмрэ хьэ-
рычэт IуэхухэмкIэ и комитетым и 
унафэщI Iэпщэ Заур къыхигъэщащ 
хьэрычэтыщIэхэмрэ зи щхьэ Iуэху 
зезыхуэхэмрэ къэрал дэIэпыкъу-
ныгъэр зыхуэдэм хэгъэгъуэзэным 
мыхьэнэшхуэ зэриIэр икIи а Iуэхухэм 
ехьэлIауэ депутатхэр министерст -
вэм зэрыдэлажьэр. 

ЗэIущIэм къыщыпсэлъахэм я Iуэху 
еплъыкIэхэр къагъэлъэгъуа нэужь, 
зэлэжьыпхъэхэр ягъэбелджылащ.

Илъэсищэм - конверт минищэ
Мэкъуауэгъуэм и 1-м Федеральнэ 

пощт къулыкъущIапIэм и къудамэу 
КъБР-м щыIэм тхыдэ мыхьэнэ зиIэ 
зэIущIэ гуапэ щекIуэкIащ.  Абы утыку 
къыщрахьащ адыгэбзэкIэ республи-
кэм къыщыдэкI «Адыгэ псалъэ» га-
зетыр мы гъэм илъэси 100 зэрыри-
къум и щIыхькIэ къыдагъэкIа кон-
вертыр. Иджы ахэр ди къэралым и 
щIыпIэ псоми щызэбграгъэхынущ.

МЫПХУЭДЭ махуэ хэхахэм е цIыху 
щэджащэхэм ятеухуа конвертхэр къы-
дигъэкI хабзэщ «Урысейм и пощтым». 
«Адыгэ псалъэ» газетми и юбилейр 

щхьэусыгъуэфIт а къыдэкIыгъуэм 
лъэпкъ хъугъуэфIыгъуэхэр хъумэным-
кIэ, тхыдэр, хабзэр, щэнхабзэр, бзэр 
 зехьэнымкIэ игъэзащIэ мыхьэнэр ири-
хэпIэтыкIыу конверт дунейм къы-
тебгъэхьэнымкIэ. Апхуэдэ Iуэху дахэм 
жэрдэмщIакIуэ хуэхъуар, зи мылъкурэ 
зэфIэкIрэ езыхьэлIар КъБР-м и Кол-
лекционерхэм я зэгухьэныгъэм хэт, 
маркэхэмрэ конвертхэмрэ зэхуэзы -
хьэс, махуэ хэхахэм теухуа дамыгъэ, 
 саугъэт, хьэпшып куэд къыдэзыгъэкI 
Тхьэкъуахъуэ Iэуесщ. 

Iэуес «Адыгэ псалъэм» и ныбжьэгъу 
пэжщ, лэжьыгъэ дахэ куэдкIи къыт-

хуэупсащ. Мызыгъуэгуми конвертхэм 
нэмыщI, илъэси 100-м ирихьэлIэу абы 
къыдигъэкIащ пощт картэхэмрэ винь-
еткэхэмрэ. Конвертхэр экземпляр мини 
100 мэхъу. 

ЗэIущIэм хэтащ «КъБР-м и Коллек-
ционерхэм я зэгухьэныгъэ» ОО-м и 
тхьэмадэ Грищенкэ Сергей, «Адыгэ 
псалъэ», «Заман» газетхэм я редактор 
нэ хъыщхьэхэу Жыласэ Заурбэчрэ  Ко-
наков Хьэсэнрэ, редакцэм щылажьэ-
хэр,  конверт, маркэ зэпэубыдахэр зэ-
хуэ зыхьэсхэр, журналистхэр.

(КIэухыр 2-нэ нап.). 

КъБР-м и Iэтащхьэмрэ Правительствэмрэ, Парламентым я пресс-IуэхущIапIэхэм къызэратамкIэ

Дунейм
щыхъыбархэр

Зыгъэхьэзырар 
ЩХЬЭЩЭМЫЩI Изэщ.

ХэкIэ  зымыщIэм  и  гъубжэр  дзагуэщ.
Лъэпкъ Iущыгъэ:

Гу  зылъытапхъэ

КъБР-м  и  Журналистхэм  я  союзым

Бахъсэн щызэчэнджэщащ

ПсыщIэгъэлъадэм 
къит хъерыр

«Линэ 
пщтырым» 
фыпсалъэ

Илъэсищэм - конверт минищэ

БлэкIа мыжыжьэм дрип-
лъэжынщи, совет къэра-
лым и унафэщIхэм щIыгу-
лъым псы егъэгъуэтыным 
гу лъытэ хуащIу илъэс 
пщIы бжыгъэкIэрэ къе-
кIуэ кIащ. Дызэрыт лъэ-
хъэнэми Хэкум и мэкъумэ-
шыщIэхэм псыщIэгъэ-
лъадэм мыхьэнэуэ ира-
тым хэхъуэ зэпытщ. 

ТХЫДЭ мыжыжьэм къы-
зэ рыхэщыжымкIэ, Псы щIэ-
гъэ лъадэм и махуэр гъэ-
лъэ пIэн хуейуэ ди къэра-
лым япэу щагъэувар 
 СССР-м  и Совет Нэхъыщ-
хьэм и Президиумым 1976 
гъэм накъыгъэм и 24-м 
 къищта унафэм тетущ. Абы 
къызэрыщыгъэлъэгъуам-
кIэ, IэнатIэм щылажьэхэм 
ар ягъэлъапIэ мэкъуауэ-
гъуэм и япэ тхьэмахуэ ма-
хуэм. 

ЗэхъуэкIыныгъэхэм я лъэ-
хъэнэм ПсыщIэгъэлъадэм 
и махуэр «яIэпыхуж» пэта-
ми, УФ-м и Президентым 
2000 гъэм къищта унафэм 
ипкъ иткIэ а махуэм къра-
гъэгъэзэжащ. ИкIи мыр, нэ-
хъапэхэми зэрыщытауэ, 
мэкъуауэгъуэм и япэ тхьэ-
махуэ махуэм хуэзэу ди къэ-
ралым гъэ къэс щагъэлъа-
пIэ мэкъумэшым епха, абы 
зи гуащIэ езыхьэлIэ псоми. 
Апхуэдэхэм ящыщщ, зэры-
гу рыIуэгъуэщи, агроном-
хэр, инженерхэр, фермер-
хэр, щIым пыщIа IуэхущIа-
пIэ зэмылIэужьыгъуэхэм я 
унафэщIхэр, абыхэм щы-
лажьэ IэщIагъэлIхэр: меха-
никхэр, гублащхьэдэсхэр, 
нэ гъуэщIхэри.

ПсыщIэгъэлъадэм и ма-
хуэм гулъытэ хэха хуэзыщI-
хэм ящыщщ мэкъумэшым 
пы щIа университетхэм, 
ака  демиехэм щезыгъаджэ-
хэмрэ абыхэм я гъэсакIуэ-
хэмрэ. 

Зи гугъу тщIы IэщIагъэр 
зе зы хьэхэм я къалэнщ щIы-
гулъым и фIагъэм кIэрамы-
гъэхуу, гъавэу къыщрахьэ-

Налшык къалэм дэт 
ЩIалэгъуалэ центрым мы 
махуэ хэм щокIуэкI егъэ-
джэныгъэ, спорт, щэнхаб-
зэ IэнатIэхэм я IэщIагъэлI-
хэм папщIэ семинар.

АР КЪБР-м ЩIалэгъуа-
лэм я IуэхухэмкIэ и минис-
терствэм къызэрегъэпэщ 
Кавказ Ищхъэрэ федера-
льнэ университетым и гъу-
сэу. «Урысейм и хэкупсэ-
гъэсэныгъэ хабзэхэр хъу-
мэнымрэ гупсысэ купщIэн-
шэхэм пэщIэтынымрэ», 
«Нобэрей Урысейм и 
лъэпкъ, дин зэхущы ты-
кIэхэр» программэхэм 
щыщ Iыхьэщ мыр.  А Iуэхур 
хохьэ Урысей Федерацэм 
Егъэджэныгъэмрэ щIэны-
гъэмкIэ и минис терст вэм 
2024 гъэм игъэзэщIэн хуей 
къалэнхэм. 

Зэхыхьэм ирагъэблэгъа-
хэм защыхуигъазэм, 
 КъБР-м  щIалэгъуалэм я 
IуэхухэмкIэ и министр Лу 
Азэмэт къыхигъэщащ щIа-
лэгъуа лэм лъэныкъуэ куэд-
кIэ зэры дэлэжьапхъэр, 
абы  къы хэкIыу IэнатIэ зэ-
хуэ  мыдэ хэм я IэщIагъэлI-
хэр апхуэдэ семинархэм 
кърагъэблэгъэным мыхьэ-
нэшхуэ зэри Iэр. 

- ЩIалэгъуалэм я гупсы-
сэр узэщIыныр, мыхъумы-
щIагъэхэм пэIэщIэ щIы ныр 
ди къэралыр зэ лэжь 
 Iуэхугъуэ нэхъыщ хьэхэм 
ящыщщ. Украинэм дзэ Iуэ ху 
хэхахэр зэрыще кIуэкIым 
къыхэкIыу, лъэпощхьэпо 
куэд къагупсыс хъуащ нэ-
гъуэщI къэралхэм. Ар 
къэлъытауэ, щIалэгъуалэм 
ядэлажьэ IэщIагъэлIхэмрэ 
егъэджа кIуэ хэм рэ мы 
Iуэхум и мыхьэнэр цIыху-
бэм деж нахьэсын хуейуэ 
къызолъытэ. Абы и лъэны-
къуэкIэ Кавказ Ищхъэрэ 
федеральнэ университе-
тым и лэжьакIуэхэм я зэ-
фIэкIым сыщыгъуазэщи,  
гуапэщ ди зэхыхьэм зэ-
рыхэтыр, - жиIащ минист-
рым.  

Ди деж махуищкIэ ще-
кIуэкIа зэхыхьэм мэкъуауэ-
гъуэм и 1 - 5-хэм пащэнущ 
зэпэIэщIэу, интернет Iэ-
малкIэ. Абы зэрыхэтам 
щыхьэт техъуэ тхылъхэр 
иратынущ.

БАГЪЭТЫР Луизэ.

Сабийхэр хъумэным и дунейпсо махуэм ирихьэлIэу Па-
щIэ Бэчмырзэ и цIэр зезыхьэ Сабий библиотекэм (Нал-
шык къ.) «Электробезопасность» зэIущIэ щхьэпэр 
щекIуэкIащ. Ар «Безопасные каникулы» проектым и мар-
дэм тету къызэрагъэпэщат. 

IУЭХУМ хэтащ «Илъэсым и егъэджакIуэ – 2022» урысейп-
со зэпеуэм и лауреат Къашэж Аслъэн. Электричествэм, ар 
шынагъуэншэу къызэрагъэсэбэпыпхъэм, ухуэсакъым 
зэрыхуейм цIыкIухэм яхутепсэлъыхьащ егъэджакIуэр. Са-
бийхэм абы упщIэхэр иратащ, чэнджэщ щхьэпэхэри 
 къаIэрыхьащ.

Библиотекэм щекIуэкIа зэIущIэр зи жэрдэмыр РусГидро-м 
КъБР-м щиIэ и къудамэм и лэжьакIуэ Будаевэ Лейлэщ. Абы 
цIыкIухэм яхуигуэшащ электричествэм теухуауэ тхыгъэ 
гъэщIэгъуэнхэр зэрыт тхылъхэр. 

ГЪУЭТ Синэ. 

(КIэухыр. ПэщIэдзэр 1-нэ нап.)
- Республикэм адыгэбзэкIэ къыщыдэкI 

«Адыгэ псалъэ» газетым дохъуэхъу и гъуэ-
гур кIыхь хъуну. ИкIи илъэси 100-м ири-
хьэлIэу, Тхьэкъуахъуэ Iэуес и жэрдэмкIэ, 
конвертхэр, картэхэр къыдэдгъэкIащ. Мы 
хабзэр 2017 гъэ лъандэрэ идогъэкIуэкI, 
 КъБР-м и Коллекционерхэм я зэгухьэны-
гъэр къызэрыунэхурэ. Совет Союзым и 
ЛIыхъужьхэм, литературэм и лэжьакIуэхэм, 
этнографхэм, Парламентым и юбилейм 
ятеухуауэ къыдэкIащ блэкIа илъэсхэм. 
Абы и мыхьэнэр къэтлъытауэ, ди гуапэу 
дадолажьэ ди лъахэгъухэм, - жиIащ Гри-
щенкэ Сергей. 

Мы махуэм ирихьэлIэу  ягъэхьэзырат 
«Адыгэ псалъэм» и логотипымрэ ар илъэ-
си 100 зэрырикъумрэ зытет штемпелыр. А 
мыхъурыр конвертым япэу тригъэуащ ре-
дактор нэхъыщхьэм. ИкIи фIыщIэ хуищIащ 
Iуэхур къызэзыгъэпэща Тхьэкъуахъуэ Iэ-
уес, абы и лэжьэгъухэм. 

- Iуэху щхьэпэ куэд ивогъэкIуэкI, ди гу  а-
пэу сыт щыгъуи щIэгъэкъуэн дэри дыхъу-
нущ, - къы хигъэщащ Жыласэм икIи газе-
тым и къе кIуэкIыкIар яжриIэжащ къызэхуэ-
сахэм. 

Адыгэ газетым игъэлъапIэ Iуэхум щхьэ-
кIэ ехъуэхъури, зэгурыIуэу зэрызэ дэ-

лажьэр, газетитIми зы къалэн пыухыкIа 
зэрагъэзащIэр жиIащ «Заман» газетым и 
редактор нэхъыщхьэ Конаков Хьэсэн.

Художественнэ конвертым «Адыгэ пса-
лъэр» илъэси 100 зэрырикъур тетщ, абы и 
къыдэкIыгъуэ пасэрейхэр тедзащ пощт 
картэм. Апхуэдэуи конвертым пощтым и 
пщIэр зэрептар къэзыгъэлъагъуэ дамы-
гъэр тедзащ  (литера А), мыр тетмэ, грамм 
20 хъу письмор е открыткэр маркэ щхьэхуэ 
тегъэуэн хуэмейуэ, Урысейм и сыт хуэдэ 
хэгъэгуи нэсынущ. 

ЗэIущIэм и кIэухым, «Адыгэ псалъэм» 
щхьэкIэ ягъэхьэзыра штемпелыр а зы ма-
хуэм «зэрылажьэр» къагъэсэбэпри, япэ 
карточкитIыр «адыгэ конвертхэм» дэлъу 
яутIыпщащ ди къуэш республикэхэм къы-
щыдэкI «Черкес хэку» газетымрэ (Къэрэ-
шей-Шэрджэс) «Адыгэ макъ» (Адыгэ Рес-
публикэ) газетымрэ я редакцэхэм. 

Зи гугъу тщIы конвертхэм мэкъуауэгъуэм  
и 1-м щегъэжьауэ Урысейм къыщакIухь, 
нэгъуэщI къэралхэми бгъакIуэ мэхъу.  Мы 
Iуэхум теухуа хъыбарыр зэхэзыха, хамэ 
къэ ралхэм щыпсэу ди лъэпкъэгъу хэр къэ-
лъэIуащ «адыгэ письмо» яхуэдутIыпщыну. 

НЭЩIЭПЫДЖЭ Замирэ.
Сурэтхэр Къарей Элинэ трихащ. 

Зыуэ щыт къэрал экза-
менхэр 2024 гъэм накъы-
гъэм и 23-м къыщыщIэ-
дзауэ мэкъуауэгъуэм и 5-м 
къриубыдэу зэрекIуэкIы-
нум тещIыхьауэ Къэбэр-
дей-Балъкъэр Республи-
кэм и прокуратурэм «линэ 
пщтыр» къыщызэрагъэпэ-
щащ.  

«Линэ пщтырым» и 
лэжьыгъэр хуэгъэпсащ эк-
заменхэр щаткIэ еджа-
кIуэхэм я хуитыныгъэхэмрэ 
законкIэ я сэбэп зыхэлъ-
хэмрэ тетыным, абыхэм 
ехьэлIа ныкъусаныгъэ 
гуэр хэр къэхъумэ, ахэр 
икIэщIыпIэкIэ гъэзэкIуэ-
жын зэрыхуейм.  

Хъыбарыр евгъащIэ хъу-
нущ мы телефонымкIэ: 
8-918-724-73-85, - къет 
 КъБР-м и прокуратурэм.

БАХЪСЭН  Ланэ.

Арэзы
къищIыщэркъым

ЩIэныгъэхэмкIэ Урысей 
Академием школхэм зэ-
рыщ рагъаджэ учебник-
хэм  я зэхэлъыкIэр къэп-
щытэнымкIэ иIа хуитыны-
гъэр къыдихыжынущ. 
 Iуэ ху щIапIэм и президент 
Крас ников Геннадий 
«РБК» -м ирита интервьюм 
щыжиIащ абы теухуа хаб-
зэр УФ-м ФедерацэмкIэ и 
Советым зэрыща-
гъэхьэзырар.

«КУРЫТ еджапIэхэм 
зэрыщрагъаджэ тхылъхэм 
я зэхэгъэувэкIэм упщIэ куэд 
къешэ, псынщIэу зызы-
хъуэж тхыдэм и мызакъуэу, 
дэт хэнэ зы учебникми арэ-
зы укъэзымыщIхэр хыбо-
лъагъуэ, - жиIащ абы. - Ди 
Академиер щIэныгъэм и 
унэтIыныгъэ псоми я купсэу 
щыщыткIэ, учебникхэм я 
зэхэлъыкIэм, иджырей 
жыпхъэхэм хуэкIуэу ахэр 
зэрызэхэгъэувам деплъыну 
дыхуейт». 

Красников Геннадий зэ-
ры жиIэмкIэ, я IуэхущIапIэр 
хьэзырщ ныбжьыщIэм и 
психикэм, и ныбжьым те-
ухуауэ учебникым къыхуи-
гъэув къалэным зэрыпэ-
лъэ щыфынур къахутэну 
икIи къыхегъэщ апхуэдэу 
зэу Iуу школым зэрыщрагъа-
джэ тхылъхэм я  зэхэ  лъы- 
 кIэр къэзыпщытэфын  нэ-                     
гъуэщI IэнатIэ зэрыщы-
мыIэр.

Зэхэгъэж ящI

Польшэ, Литва къэрал-
хэм я таможнэхэм щIына-
лъэ гъунапкъэхэм деж 
 хабзэр къызэпауду къы-

2024 гъэм мэкъуауэгъуэм и 28-м сыхьэти 10-м 
екIуэкIынущ «Урысейм ущылэжьэн папщIэ. Iэмалхэм я 
зэман» зыфIаща, IэнатIэ къэгъуэтынымкIэ урысейпсо 
жармыкIэм и къэрал пIалъэр. Ар хуэгъэпсауэ щыты-
нущ промышленностым, мэкъумэшым, медицинэ 
дэIэпыкъуныгъэм, щIэныгъэм, ухуэныгъэм пыщIа Iэ-
натIэхэм, псом хуэмыдэу лэжьакIуэ зримыкъу Iуэху-
щIапIэхэм гулъытэ щагъуэтынущ. 

ЖармыкIэм екIуалIэхэм Iэмал яIэнущ лэжьакIуэ 
къэзылъыхъуэ унафэщIхэм яхуэзэну, ягъэувынкIи хъу-
нухэм зэращыгугъ Iэзагъыр зыхуэдэр къащIэну, я 
лэжьэкIэ хъунур, улахуэр зыхуэдизынур, къыпэкIуэну 
дэчыхыныгъэхэр. КъинэмыщIауэ, «Демографие» 
лъэпкъ проектым ипкъ иткIэ, IэщIагъэм зыщыхуебгъэ-
сэфыну, уи Iэзагъым щыхэбгъэхъуэфыну щIыкIэм еп-
ха упщIэхэм я жэуапхэр зэхахынущ. 

ЖармыкIэр зэIущIапIэ зыбжанэу гуэшауэ щытынущ: 
IэнатIэм къэзыщтэ унафэщIхэмрэ абы увыну хуей-
хэмрэ щызэпсэлъэфыну щIыпIэр, хьэрычэт Iуэхум еу-
вэлIагъащIэхэм папщIэ, дзэм зэгурыIуэныгъэкIэ 
хыхьэну хуейхэр зыщIэупщIэхэм жэуап щагъуэтыну 
щIыпIэ, дзэ Iуэху хэхам хэтхэм папщIэ. 

ФызэкIуэлIэну хэщIапIэр: КъБР, Налшык къалэ, 
ЩоджэнцIыкIум и цIэр зезыхьэ уэрам, 28-нэ унэ, 
Къэрал концерт гъэлъэгъуапIэ. 

КЪУДЕЙ Iэминэ.

Къэбэрдей-Балъкъэрым ЩэнхабзэмкIэ и министерствэр, КъБР-м и Журналистхэм я зэ-
гухьэныгъэр, «КъБР-Медиа» къэрал кIэзонэ IуэхущIапIэр, «Заман», «Адыгэ псалъэ», «Кабар-
дино-Балкарская правда», «Горянка», «Советская молодёжь» газетхэм, «Iуащхьэмахуэ», «Ли-
тературная Кабардино-Балкария», «Минги Тау», «Нур», «Нюр», «Солнышко» журналхэм я ре-
дакцэхэр, «Къэбэрдей-Балъкъэр» ВТК-р, «КъБР-Инфо» хъыбарегъащIэ агентст вэр, 
«Эльбрус» тхылъ тедзапIэр яхуогузавэ «Заман» газетым и корректор Кучмезовэ Маринэ Ма-
лик и пхъум абы ипхъу Ахкубековэ Женнет Эльдар и пхъур гуузу дунейм зэрехыжам 
къыхэкIыу. 

«Баксанский вестник» газетым и редак-
цэм щекIуэкIащ «Урысейм и Журналист-
хэм я союз» Урысейпсо жылагъуэ зэ-
гухьэныгъэм и Къэбэрдей-Балъкъэр щIы-
налъэ  къудамэм и Правленэм и семинар-
зэIущIэ. Абы щытепсэлъыхьащ газетхэмрэ 
журналхэмрэ Iэ трегъэдзэным теухуа лэ-
жьыгъэм и къызэгъэпэщыкIэ зэмылIэу-
жьыгъуэхэм. Зэхыхьэм кърихьэлIащ 
 КъБР-м и Журналистхэм я союзым и Пра-
вленэм хэтхэмрэ республикэ, район газет-
хэм я редактор нэхъыщхьэхэмрэ.

КЪЫЗЭХУЭСАХЭМ гуапэу ехъуэхъуащ Ба-
хъсэн муниципальнэ районым и Iэтащхьэм и 
къуэдзэ Iэхъуэбэч Андзор, мы зэIущIэр езы-
хэм я къалэм щрагъэкIуэкIыну къыхэзыха 
хьэщIэхэм фIыщIэшхуэ яхуэзыщIам.

ЩIызэхуэса Iуэху нэхъыщхьэм тепсэлъы-
хьын щIадзэным и пэ къихуэу КъБР-м и Жур-
налистхэм я зэгухьэныгъэм и унафэщI 
Жыласэ Заурбэч пщэрылъ къыщащIа къа-
лэн гуапэр игъэзэщIащ - илъэс куэд лъандэ-
рэ хьэлэлу зэрылэжьам, и IэщIагъэм куууэ 
зэ рыхищIыкIыр къызэригъэлъэгъуам икIи 
щIыналъэ журналистикэм зегъэужьыным 
хэлъ хьэныгъэ зэрыхуищIам къыхэкIыу «Бак-
санс кий вестник» газетым и редактор нэ-
хъыщхьэ Доткъул Сафэрбий Урысейм и Жур-
на листхэм я союзым и ЩIыхь тхылъыр ирит-
ри.

Мы гъэм и мазаем Къэщкъэтау поселкэм 
щрагъэкIуэкIа семинар-зэIущIэм, редакцэ-
хэр лэжьакIуэхэмкIэ къызэгъэпэщыным 

теухуауэ  щытам, иужькIэ зэфIагъэкIа лэжьы-
гъэм и  гугъу щищIым Жыласэ Заурбэч къы-
хигъэщхьэхукIащ КъБКъУ-м ФилологиемкIэ 
и институтымрэ журналистикэмкIэ и къуда-
мэмрэ я студентхэм, егъэджакIуэхэм зэры-
хуэзахэр, КъБР-м цIыхум хъыбар зэрырагъа-
щIэ и IэнатIэхэм щыIэ лэжьапIэхэр зыхуэдэхэр 
зэрызригъэщIар. Абы апхуэдэу яжриIащ 
езыр зи унафэщI зэгухьэныгъэр грант щат 
зэ пе уэм зэрыхэтыр: «Ди проектыр пхы-
рыкIмэ, дэ шыщхьэуIу дызыхуэкIуэм Журна-
лист ныбжьыщIэм и школ къызэIутхынущ. 
Абы дэ Iэмал къыдитынущ зи ныбжьыр илъэс 
14-м къыщыщIэдзауэ 35-м нэс щIалэхэмрэ 
хъыджэбзхэмрэ ди IэщIагъэм хэдгъэгъуэзэ-
ну икIи лэжьакIуэхэр дгъэхьэзырыну».

Iэ тедзэным теухуа Iуэхум псалъэмакъыр 
щы нэсым жаIащ ар сыт хуэдэ зэманми къы-
дэкIыгъуэ псоми зэпымыууэ гулъытэ щхьэхуэ 
зыхуащI лэжьыгъэу зэрыщытыр. Ди жагъуэ 
зэрыхъунщи, газетхэмрэ журналхэмрэ Iэ 
тезыдзэхэм я бжыгъэм зэрыкIэрыхуар ди 
рес публикэм и мызакъуэу, дуней псор зыгъэ-
пIейтейщ. Абы щхьэкIэ къэмынэу, а лэжьы-
гъэр «Урысейм и пощтым» и гъусэу щIэ-
гъэхуэбжьэн икIи газетхэмрэ журналхэмрэ Iэ 
традзэныр къызэрызэрагъэпэщ Iэма-
лыщIэхэр къэгъэсэбэпын хуейщ.

ЗэIущIэм хэтхэр абы ехьэлIауэ зэфIа-
гъэкIыпхъэхэмкIэ зэчэнджэщащ. Фигу къэд-
гъэкIыжынщи, зи гугъу тщIы Iуэхур мы зэ-
маным и гуащIэгъуэу йокIуэкI икIи мэкъуауэ-
гъуэм и кIэм иухынущ. 

МАХЪЭШОКЪУЭ Мухьэмэд.

Театр ЩхъуантIэм мэкъуауэгъуэм и 1-м псапэ концерт 
щекIуэкIащ, Сабийхэр хъумэным я дунейпсо махуэм ири-
хьэлIэу. Налшык къалэм ГъуазджэхэмкIэ и сабий школ 
№1-м ар къызэригъэпэщащ, сабий сымаджэхэм ядэIэпы-
къун папщIэ. 

САБИЙХЭР хъумэным я дунейпсо махуэр 1950 гъэм 
щыщIэдзауэ дуней псом щагъэлъапIэ. Хабзэ зэрыхъуауэ, 
ди республикэм и щIыналъэхэм, къалэхэм я щэнхабзэ 
центр хэм, музейхэм а махуэм нэгузыужь зэхыхьэхэр, кон-
цертхэр, гъэлъэгъуэныгъэхэр, мастер-классхэр къыщызэра-
гъэпэщ. НыбжьыщIэхэм зыхалъхьэ щымыIэу фIыуэ  ялъагъу 
гъэмахуэ зыгъэпсэхугъуэхэм я япэ махуэр. 

Театр ЩхъуантIэм щекIуэкIа нэгузыужь пшыхьыр ягъэдэ-
хащ цIыху 400-м щIигъум. НыбжьыщIэхэм ягъэлъэгъуащ 
къафэм, уэрэд жыIэным, макъамэ Iэмэпсымэхэм еуэным 
щаIэ зэфIэкIхэр. Абы къекIуэлIахэм концертыр ягу дыхьащ 
икIи артистхэм Iэгуауэшхуэ хуаIэтащ. 

ТЕКIУЖЬ Заретэ.
Сурэтыр Къарей Элинэ трихащ.

«Хэкум и хъумакIуэхэр» фондым ди щIыналъэм щиIэ 
къудамэм республикэм концерт щригъэкIуэкIащ дзэ 
Iуэху хэхам щыIэхэм я бынхэм папщIэ. Абы хэтащ къэрал 
унафэщIхэр, дзэ Iуэху хэхам и ветеранхэр. 

Фондым и къудамэм и унафэщI Дадэ МуIэед зэхыхьэм 
зыкърезыгъэхьэлIахэм фIэхъускIэ защыхуигъазэм къыхи-
гъэщащ я IуэхущIапIэм лэжьэн зэрыщIидзэрэ илъэс 
щрикъур  Сабийхэр хъумэным и дунейпсо махуэм зэрыри-
хьэлIар. 

- Дзэ Iуэху хэхам и ветеранхэм, абыхэм я унагъуэхэм, хэ-
кIуэдахэм я щIэблэм дадэIэпыкъунырщ ди къалэн нэ-
хъыщхьэр. БлэкIа илъэсым ди IуэхущIапIэм дзэ Iуэху хэхам 
хэтхэмрэ абыхэм я Iыхьлыхэмрэ тхыгъэ 8600-рэ къагъэхьащ. 
Абы щыщу Iуэху 8000-м щIигъур дгъэзэкIуэжащ, - жиIащ 
Дадэ МуIэед. - Ди жагъуэ зэрыхъунщи, языныкъуэ Iуэху 
зэIумыбзхэр апхуэдэу псынщIэу тхузэфIэгъэкIыркъым, ауэ 
зыкъытхуэзыгъэза дэтхэнэми зэрыхъукIэ дызэрыдэIэпы-
къуным и ужь дитщ. Ди IуэхущIапIэр долажьэ МФЦ-м, ме-
дико-социальнэ экспертизэм, социальнэ фондым. 

Зэхуэсахэр зы дакъикъэкIэ яхуэщыгъуащ хэкIуэда 
лIыхъужь хэм. ЗэIущIэм хэтхэр къэпсэлъа нэужь, уэрэ джы-
IакIуэхэмрэ къэфакIуэхэмрэ концерт ятащ, сурэтыщI, деко-
ративно-прикладной гъуазджэхэмкIэ мастер-классхэр ира-
гъэкIуэкIащ. 

ТЕКIУЖЬ Заретэ.

щы зэтрагъэувыIэ Ита-
лием къикIыу Урысейм 
къашэ хьэпшыпхэр. 

«ПОЛЬШЭМРЭ Литвам-
рэ наIуэу ядыдолъагъу зэхэ-
гъэж зэращIыр. Абыхэм я 
таможнэ лэжьакIуэхэм Ита-
лием Урысейм хуригъашэ, 
санкцэм химыубыдэ, зи 
дэф тэрхэр тэмэму зэхуэгъэ-
кIуа хьэпшыпхэр щхьэу сы-
гъуэншэу къызэтрагъэу-
выIэ. Абы щыгъуэми езы 
къэ ралхэм ейхэр пэры-
уэншэу благъэкI», - жриIащ 
«Известия» газетым и жур-
налистым итальян хьэры-
чэтыщIэхэм я зэгухьэны-
гъэу Урысейм щыIэм и пре-
зидент Торрембини Витто-
рио.

Апхуэдэу абы къыхигъэ-
щащ Литвар Урысейм ша-
гъыр къыхуезыгъашэ и 
IуэхущIэгъу нэхъыщхьэхэм 
зэращыщыр икIи шэч къыт-
рихьэу зэупщIыжащ «а про-
дукцэр къэралым и пред-
приятэхэм къыщыщIагъэ-
кIыу пIэрэ?» - жиIэу. Тор-
рембини къыхигъэщащ 
къ э ралитIым я продукцэхэр 
Урысейм зэрыхурагъашэр 
Ва р шавэрэ Вильнюсрэ 
 УФ -м хуэгъэзауэ ирагъэ-
кIуэкI пса лъэмакъ куп щIэн-
шэ хэм зэран зэрахуэмыхъур.

Мэкъуауэгъуэм и 4,
гъубж

Бийр къащытеуам хэ-
кIуэ да сабийхэм я дуней-
псо махуэщ

1943 гъэм Налшык ще-
кIуэкIащ фашистхэм я бий-
уэ республикэм и цIыхубз-
хэм къызэрагъэпэща 
пэкIур.
 

Дунейм и щытыкIэнур
«pogoda.yandex.ru» сайтым 

зэритымкIэ, республикэм 
уэфIу щыщытынущ. Хуабэр 
махуэм градус 25 - 29-рэ, 
жэ щым градус 17 щыхъу-
нущ. 

Мэкъуауэгъуэм и 5,
бэрэжьей

Д ы к ъ э з ы у х ъу р е и х ь 
щIыуэпсым и дунейпсо 
махуэщ

1926 гъэм къалъхуащ 
жур налист, тхакIуэ, КъБР-м 
щэнхабзэмкIэ щIыхь зиIэ и 
лэжьакIуэ, «Адыгэ псалъэ» 
газетым мэкъумэшымкIэ и 
къудамэм и унафэщIу 
илъэс куэдкIэ щыта Бекъан 
Чыланий.

1930 гъэм къалъхуащ 
адыгей усакIуэ Хъунэгу Ну-
риет.

1939 гъэм къалъхуащ 
 УФ-м щIыхь зиIэ и мелиора-
тор Мамхэгъ Алексей.

1943 гъэм къалъхуащ 
 КъБР-м и цIыхубэ усакIуэ, 
публицист Бещтокъуэ Хьэ-
бас.

1949 гъэм къалъхуащ ра-
диожурналист Къудей Ли-
д э.

1960 гъэм къалъхуащ 
 мэкъумэш щIэныгъэхэмкIэ 
доктор Мамбэт Мурадин.

1967 гъэм къалъхуащ эко-
номикэ щIэныгъэмкIэ док-
тор, КъБКъМУ-м и профес-
сор ФиIэпщэ Владимир.

Дунейм и щытыкIэнур
«pogoda.yandex.ru» сайтым 
зэритымкIэ, республикэм уэ-
фIу щыщытынущ. Хуабэр ма-
хуэм градус 25 - 29-рэ, жэ-
щым градус 18 щыхъунущ.

лIэжым я бэвагъым хагъэ-
хъуэнымкIэ Iэмалу яIэр 
 ху зэ щIагъэуIуэныр, Iэ мэп-
сымэу къагъэсэбэпхэр 
ягъэ  защIэ лэжьыгъэм хуэ-
хьэзыру сытым дежи ща-
гъэтыныр, уэмрэ псыдзэм-
рэ хьэсэхэр щахъумэныр. 

Ди республикэр къэт-
щтэнщи, илъэситхум къри-
убыдэу псы зыщIагъэлъадэ 
вапIэхэм гектар мин 30 къа-
хэхъуащ.

КъБР-м и Iэтащхьэмрэ и 
Правительствэмрэ я пресс-
IуэхущIапIэм къызэритам-
кIэ, къэралым и дэIэпыкъу-
ныгъэкIэ псы зыщIагъэлъа-
дэ ди щIыхэм иджыри къа-
хэхъуащ. Лэжьыгъэхэр 
ира  гъэкIуэкIащ «Мэкъу-
мэш хэкIыр нэгъуэщI къэ-
ралхэм» федеральнэ про-
ектымрэ зи гугъу тщIы 
Iуэхум кIэ мыхьэнэшхуэ зиIэ 
программэу «Урысейм и 
псы щIэгъэлъадэ ком-
плекс» жыхуаIэмрэ тету. 

Мы зэманым псыр тIэкIу-
тIэкIуурэ къэзыутIыпщ Iэ-
мэп сымэщIэхэр щагъэу-
ващ къэкIыгъэ зэмылIэу-
жьыгъуэхэр щыхасэ гектар 
980-м, жыгыщIэ цIыкIухэм 
зыкъыщаIэт гектар 1200-м. 
Гектар мини 3-м нэблагъэм 
псыр зэрылъагъэIэс къуэ-
тIыхьхэр щыхашащ. 

Зэрыщыту къатщтэмэ, ди 
республикэм и губгъуэ хьэ-
сэхэм псыр лъэныкъуэ 
псом кIи зэбгрызыутхыкI Iэ-
мэп сымэу 350-м щIигъу 
щагъэуващ. Абыхэм гектар 
мин 35-м нэблагъэм псыIа-
гъэр щызэтраIыгъэ. 

2019 гъэм къыщыщIэдза-
уэ ди щIыналъэм псыщIэ-
гъэлъадэм сом мелар-
дитIрэ мелуан 300-м нэбла-
гъэ хуаутIыпщащ. АбыкIэ 
«дэIэ пыкъуэгъуфIу» къы-
щIэкIащ ««Мэкъумэш хэ-
кIыр нэ гъуэщI къэралхэм», 
«Къэ рал зэхуаку коопера-
цэмрэ экспортымрэ» про-
ектхэр. 

ПсыщIэгъэлъадэм и ма-
хуэм гулъытэ хэха хуащI 
 мэкъумэшым пыщIа IэщIа-
гъэхэм щыхуагъэхьэзыр 
уни верситетхэм, академи-
ехэм щIэсхэми абыхэм я 
гъэсакIуэхэми, щIым нэхъ 
щегугъу щIыпIэхэм щыпсэу 
жылэдэсхэми. 

КЪУМАХУЭ Аслъэн.

Дзэ Iуэху хэхам 
щыIэхэм папщIэ

Махуэшхуэ концерт

Гъэсэныгъэм
и мыхьэнэр

Дызэкъуэту

ЩIэблэ

ТхылъыщIэ

Дзэлыкъуэ  щIыналъэ

Таурыхъым и дунейм

Зыужьыныгъэм и гъуэгукIэ

Псыхъурей
ЩэнхабзэмкIэ

и унэщIэр

Фэеплъ

Тхыдэ

Зи гур фIым етам и нэгу 
къыщIигъэхьэр дахагъэщ, 
захуагъэщ, къабзагъэщ. Ап-
хуэдэр фIыкIэ зы хуэупсэр и 
щхьэм и закъуэкъым, атIэ 
зытет дунейри  нэхъ зэпэщ 
ищIыну ху щIокъу. Ижь лъан-
дэрэ цIыхум къыдэгъуэ-
гурыкIуэ таурыхъхэр зы-
теухуари аращ: дунейм фIыр 
тепщэ щы щIы нырщ, ем 
 хуэ фащэ тезырыр телъхьэ-
нырщ, пэжым нэхъыфI зэ-
рыщымыIэр зэхэ щIыкIым 
игъэтIэсэнырщ.

ТАУРЫХЪЫР пщэдейрей 
махуэхэм я гъуджэу жыпIэ 
 хъунущ: цIыхур зэхъуапсэ псо-
ри IупщI ещI, абыхэм уа зэ-
рыхуэкIуэну гъуэгур еубзыху. 
Абы и лъэныкъуэкIэ адыгэ 
 таурыхъхэр къызэрымыкIуэу 
щапхъэ дахэщ. Зи щытыкIэр 
дахэ цIыхум щхьэкIэ «адэ-анэ 
япIащ», «дадэрэ нанэрэ я 
куэщIым ирапIыкIащ» жаIэ. 
Дауи, нанур куэщIым ипIы-
кIыным куэд къызэщIеубы дэ, 
ауэ а гъэсэныгъэ Iуэхум тау-
рыхъым увыпIэ хэха щегъуэт. 
НэхъыжьыфI Iэджи щыIащ, 
зэ ирагъажьэмэ, нэху щыху а 
таурыхъыр яхуэгъэкIыхьыну, 
ухэт фIэкIа умыщIэу, узыIэ-
пишэу уригъэдэIуэфыну.

ХьэщIэщ щэнхабзэ зиIэ 
лъэпкъым хэлъын хуей щэн 
дахэхэм ящыщт IуэтэжыкIэ 
пщIэнри, абы зэи хуэбэлэры-
гъыу щытакъым. ЦIыкIури 
инри зэхуэдэу дэзыхьэх тау-
рыхъхэм я дунейр хъуапсэ 
 защIэкIэ зэрызэхэтым къы-
хэкIыу ягъэужьыхыртэкъым, 
Iэмал ягъуэту етIысэхамэ, тау-
рыхъ нэдыр къатIэщIырт. Ара-
къэ-тIэ - хъуапсэр ущызы-
гъэIэ, псэуныгъэм уезыпх 
 къару лъэщщ. Ар хуищIыкIыр-
къым зауэми, хуэгъэужьыхыр-
къым Iэмалыншагъэми, 
 хуэгъэкIуэдыркъым гущIэ-
гъун шагъэми. Мис а псом 
къып хыкIа, зыхуэгъэпса гура-
щэхэм телажьэу къэгъуэ-
гурыкIуа хъугъуэфIыгъуэхэм 
ящыщщ иджыблагъэ Котля-
ровхэ Викторрэ Мариерэ я 
тхылъ тедзапIэм къыщыдэкIа 
«Адыгэ таурыхъхэр» тхылъ 
хьэлэмэтыр.

Зи гугъу тщIы тхылъ тедза-
пIэм илъэситI хъуауэ къыщы-
дагъэкI «КъыхэщыпIыкIа тхы-
гъэхэм я зэужь» («Библиотекэ 
избранного») къыдэкIыгъуэ 
зэхэтыр. Тхылъ 30-м щIигъу 
къызэщIэзыубыда зэужьым 
адыгэм и тхыдэм, щэнхабзэм, 
литературэм ехьэлIа, нобэкIэ 
гъуэтыгъуей хъуа тхылъ куэд 
хыхьащ. Абыхэм ящыщщ 1935 
гъэм тхакIуэ, IуэрыIуатэхутэ, 
щIэныгъэлI цIэрыIуэ Макси-
мов Павел и къалэмыпэм 
къыщIэкIа «Адыгэ таурыхъ-
хэри». Мы къыдэкIыгъуэр цIэ-
рыIуэ зыщIауэ щытар абы и 
пэублэ псалъэр тхакIуэшхуэ, 
совет литературэм и классик 
Горький Максим зэрыхуитхауэ 
щытаращ. Минищэ бжыгъэкIэ 
къыдэкIа тхылъыр тыкуэнхэм 
тхьэмахуэ щIэмылъу зэбгры-
кIауэ къаIуэтэж. «Адыгэ тау-

Дыщыпсэу лъэхъэнэм и пэщIэ-
дзэхэр зыхуэдар нарт эпосми къы-
хощ. Абы дыщрохьэлIэ адыгэхэм 
IэрыгъэкI ящIа гуэдзым, хьэпцIийм, 
хум, къищынэмыщIауэ, а къэкIы-
гъэхэр зэрыIуахыжу, зэракIыщтэу 
щытари хыдолъагъуэ. Хьэрып 
щIэныгъэлI Ин Эль-Омари еп-
щыкIуплIанэ лIэщIыгъуэм итхы-
гъащ ди лъэпкъыр щIыгу лэжьы-
гъэм зэрыхуэIэзэр, адыгэхэм я деж 
щыпсэуа венециан зекIуэлI Барба-
рэ и нэгу щIэкIар, илъэгъуар фIэ-
телъыджэу мыпхуэдэ псалъэхэр 
тхыдэм къыхинащ: «Адыгэхэм къа-
мыгъэкI щыIэкъым, я щIыналъэр 
бейщ, гъавэр, Iэщыр яхуобагъуэ, 
фор я куэдщ». Апхуэдэ тхыгъэхэр 
мымащIэу щыIэщ.

ЕТIОЩIАНЭ лIэщIыгъуэри хыхьэу, а 
лъэхъэнэ блэкIахэм европей авторхэм 
адыгэ хэкур куууэ яджащ. Абыхэм 
къыхагъэщырт ди лъэпкъыр дунейм 
нэхъ къыщацIыхухэм, хыхьэхэкI зи-
Iэхэм, я псэукIэкIи, я IуэхущIафэкIи, я 
зыужьыкIэкIи япэ ищахэм зэращы-
щыр, ди лъахэр жэнэт щIыналъэу 
къызэралъытэр.

Шы гъэхъуным адыгэхэм я гъа -
щIэм увыпIэшхуэ щеубыд. ЩIэны-
гъэлIхэм къызэрахутамкIэ, адыгэшым 
и ныбжьыр илъэс минищым ноб-
лагъэ. Нартхэм я лъэхъэнэм дунейм 
къытехьэри, апхуэдиз гъуэгуанэ къы-
зэпичащ, шы цIэрыIуэхэм ящыщ хъун 
папщIэ. Адыгэхэм ижь-ижьыж лъан-
дэрэ шы зэрызэрахуэм щыхьэт то-     
хъуэ археологхэм щIы щIагъым къы-
щагъуэт пасэрей хьэпшыпхэмрэ а 
лъэхъэнэм къыщIэна тхыгъэхэмрэ. 
Тхыдэм къызэрыхэщыжымкIэ, па сэ-
рей дзэпщ цIэрыIуэ, ди эрэм и пэкIэ 
еплIанэ лIэщIыгъуэм псэуа Маке-
донскэ Александр и адэ пащтыхь 
 Филипп ЕтIуанэм Псыжьрэ Тэнрэ шы 
мин тIощI къыщищэхугъащ. Пасэ 
дыдэу хэIущIыIу хъури, адыгэшым и 
пщIэмрэ и уасэмрэ зэи ехуэхыжа-
къым, и лIэужьыр жыжьэ нэсащ. Мы 
зэманым дунейм щыцIэрыIуэ шы 
лъэпкъ куэдым абы илъ хэтщ.

Совет властыр ува нэужь, Къэбэр-
дей-Балъкъэр къэралыгъуэр зэте-
гъэу вэным хуэунэтIауэ лэжьыгъэш-
хуэ зэфIагъэкIащ Къалмыкъ БетIал, 
Энеев Магомед, Къатхъэн Назир 
сымэ зи пашэ большевикхэмрэ абы-
хэм я дарэгъухэмрэ. Политикэ, эко-
номикэ, социальнэ, щэнхабзэ я лъэ-
ныкъуэкIэ ди щIыналъэм хъарзы нэу 
зиужьащ, зэман кIэщIым къриубы -
дэу индустрие-мэкъумэш область, 
къыкIэлъыкIуэу конституцэкIэ щIэ-
гъэбыда автоном республикэ хъуащ.

ЩэщI гъэхэм Къэбэрдей-Балъкъэ-
рым и тхыдэм увыпIэшхуэ щаубыд. А 
лъэхъэнэм ди республикэм и мэкъу-
мэш IэнатIэхэм зэдэууэ заужьырт, 
зэхьэзэхуэ зэмылIэужьыгъуэхэр зэ-
щIэплъэрт. Псалъэм папщIэ, колхоз-
хэтхэм я япэ союзпсо зэхуэсым 
Къэбэрдей-Балъкъэрым и цIэр къэ-
ралым щыпашэ щIыналъихым яхэту 
къыщраIуат. Ди хэгъэгур лэжьэкIэ 
пэрытым и еджапIэ хъуат. 1934 гъэм 
япэ дыдэу Ленин орденыр зратахэм 

дащыщт. А дамыгъэ лъапIэр къы пэ-
кIуат колхозхэр къызэгъэпэщыным, 
гъэбэгъуэным областым щиIэ ехъу-
лIэныгъэ нэрылъагъухэм. Ди Iэщы-
хъуэрэ гъавэгъэкIыу мин 17,7-м щIи-
гъур лэжьыгъэм щыпашэт. 

1937 гъэм и мазаем республикэм 
къы Iэрохьэ мэкъумэш IэнатIэм щы-
жыджэр ди лэжьакIуэ 28-рэ зэра -
гъэпажэм теухуа хъыбар гуапэ. Абы-
хэм ящыщ фермэ унафэщIхэу Тхьэ-
лыджокъуэ МатIитI (Алътуд къу.), 
 Гъурдыгъуэ Башир (Къэрэгъэш къу.), 
Джэду Бэчмырзэ (Зэрэгъыж къу.), 
шыхъуэхэу Шэкэр Мусэ (Шэджэм Ищ-
хъэрэ къу.), Тогъузей Батий (Аргудан 
къу.), Нэхущ ТIэмашэ (Къулъкъужын 
Ипщэ къу.), Къэгъэзэж Билал (Жэм-
тхьэлэ къу.), Настуев Абдулыхь (Балъ-
къэр Ипщэ къу.) сымэ Ленин орденыр 
къыхуагъэфэщащ.

Индустриализацэм и гъуэгум техьа 
нэужь, Къэбэрдей-Балъкъэрым и 
 теп лъэм къыпхуэмыцIыхужыну зи-
хъуэжат. Япэ илъэситхум къриубыдэу 
предприятэщIэу плIыщIрэ плIырэ 
ирагъэжьащ. Областым и къэрал 
промышленностым псори зэхэту про-
дукцэу къыщIигъэкIым и процент 
85,5-р абыхэм хуэзэрт. А лъэхъэнэм 
Совет Союзым промышленнэ про-
дукцэу щагъэхьэзырым проценти 
103,5-кIэ хэхъуамэ, ар Къэбэрдей- 
Балъкъэрым процент 605,4-рэ щы-
хъурт. ТIощI-щэщI гъэхэм республи-
кэм щаухуащ Налшык лы комбина-
тыр, Гидрометаллург, Крахмал, 
Дохъу шыкъуей спирт заводхэр, Кав-
каз Ищхъэрэм щынэхъ ин дыдэ щIа-
кхъуэ комбинатыр, Бахъсэн ГЭС-р, 
про мышленность псынщIэм, ерыс-
къы промышленностым я IэнатIэхэр. 
Псори зэхэту а илъэсхэм яутIыпщат 
предприятэу 778-рэ. Абыхэм ящыщу 
57-р къэралым ейуэ. ЦIыхубэ хозяй-
ствэм хэхъуэу къыIэрыхьэм и процент 
70,9-р къитырт областым и про-
мышленностым.

«ЩIыхьым и дамыгъэ» орденыр 
зезыхьэ Налшык машинэ заводыр 
республикэм и предприятэ нэхъыжь 
дыдэхэм ящыщщ. И лъабжьэр ща-
гъэтIылъар 1928 гъэрщ. Заводыр шы-
гун щагъавэ къудамэ зыхэт механикэ 
лъэщапIэт. ЩIыдагъэм зэрелэжь, 
фIа гъышхуэ зиIэ Iэмэпсымэхэр щIы-
нымкIэ лIэщIыгъуэ кIуам и бгъущI гъэ 
пщIондэ абы СССР-м бжьыпэр щиIы-
гъащ. Къэбэрдей-Балъкъэрыр зэ-
рыгушхуэу щыта Тырныауз вольф-
рам-молибден комбинатым гуа щIэ-
дэкI лъагэкIэ гъэнщIа гуимыхуж на-
пэкIуэцIхэр республикэм и тхыдэм 
хитхащ. ЦIыху мини 6,5-рэ щылажьэ 
предприятэ лъэрызехьэм IуэхущIапIэ 
мини 10-м нэблагъэ а цIуугъэнэхэм -
кIэ къызэригъэпэщырт. 1934 гъэм 
ирагъэжьауэ щыта комбинатым Со-
вет къэралыгъуэм и промышлен-
ностым зегъэужьыным хэлъхьэны-
гъэшхуэ хуищIащ.

1936 гъэм фокIадэм и 20-м яутIып-
ща Бахъсэн ГЭС-м и япэ гидроагре-
гатым республикэм и гидроэнергети-
кэм и тхыдэм увыпIэ нэхъыщхьэ ще-
убыд. А къэхъукъащIэ гъуэзэджэр 
Ставрополь краймрэ Къэбэрдей- 

Балъкъэрымрэ я энергетикэ сис-
темэм и зыужьыныгъэм и щIэдза -
пIэт, ди щIыналъэм и социально-эко-
номикэ гъащIэм и IэнатIэ псоми къы-
щыхъуа зэхъуэкIыныгъэ инхэм я 
лъабжьэт.

ПлIыщI гъэхэм я пэщIэдзэм рес-
публикэм мылъку хъарзынэ бгъэ-
дэлът, ауэ фашист зэрыпхъуакIуэхэм 
мамыр гъащIэр къызэпаудащ, ди 
щIыналъэм къихьэри, псэуалъэхэр, 
фабрикэхэр, заводхэр зэтракъутащ, 
сом мелардитIым щIигъу и уасэ хэ-
щIыныгъэ къытхуахьащ. Зауэ нэу-
жьым гъащIэм и лъэныкъуэ псоми 
зыдэдужьыжащ, мэкъумэшхэкIыу 
 къетхьэлIэр 1941 гъэм къэдлэжьу щы-
там щIигъуащ, промышленнос тым 
 зэхъуэкIыныгъэ нэрылъагъухэр къы-
щыхъуащ.

1946 - 1950 гъэхэм комбинатыщIэ-
хэр, фабрикэщIэхэр яухуащ, Тырны-
ауз вольфрам-молибден къы щIэ-
хыпIэр, Налшык машинэухуэ за-
водыр, Бахъсэн ГЭС-р, союзпсо мы-
хьэнэ зиIэ нэгъуэщI предприятэхэр 
зэрагъэпэщыжащ, пхъэм, ерыскъы-
хэкIхэм щелэжь IэнатIэхэр къы зэ-
Iуахащ. Экономикэм и IэнатIэ псоми 
зэуIуу зрагъэужьын мурадкIэ, 1959 - 
1965 гъэхэм ятещIыхьа илъэсибл 
планыр къэрал унафэкIэ нэхъ пасэу 
ягъэхьэзырауэ щытащ. А илъэсхэм 
республикэм и цIыхубэ хозяйствэм 
сом мелуан 451,2-рэ халъхьащ. Абы 
щыщу сом мелуани 190,2-р про-
мышленностымрэ ухуэныгъэмрэ 
 хухахащ, предприятэщIэу тIощI къы-
зэIуахащ. Электротехникэ, прибо-
рухуэ, станокухуэ, инструментальнэ 
промышленностым лъэщу зиужьырт. 
ХъугъуэфIыгъуэ къыщIэхыпIэщIэу 
пщыкIуий геологхэм къызэIуахат. 1961 
гъэм республикэм газыр къашэн 
щIадзат, ди заводхэмрэ фабри-
кэхэмрэ я IэдакъэщIэкIхэр Совет Со-
юзым и щIыналъэхэм я мызакъуэу, 
нэгъуэщI къэрал плIыщIым щIигъум 
хурагъашэрт.

Ди гъавэгъэкIхэм, Iэщыхъуэхэм, 
 рабочэхэмрэ инженер-техникэ лэ -
жьа кIуэхэмрэ я гуащIэ хьэлэлым хуэ-
фащэ пщIэ къыпэкIуащ. Куэдым 
къэралым и дамыгъэ лъапIэхэр къы-
хуагъэфэщащ, цIыху 35-м «Социа-
лист Лэжьыгъэм и ЛIыхъужь» цIэр 
къыфIащащ. 

Хэку зауэшхуэм и лъэхъэнэ хьэ -
лъэм Къэбэрдей-Балъкъэрым и щIа-
лэрэ хъыджэбзу мин хыщIым щIигъу 
фронтым Iутащ, лIыгъэм и щапхъэ 
къагъэлъагъуэу бий ерум япэщIэтащ. 
Ди текIуэныгъэр къагъэблагъэу абы-
хэм ящыщ куэдым я псэр ятащ. Зэ-
уапIэ губгъуэм щызэрахьа лIыгъэмрэ 
хахуагъэмрэ папщIэ, ди щIалэ щэщI-
рэ щым Совет Союзым и ЛIыхъужь 
цIэ лъапIэр къыфIащащ, хым 
«ЩIыхь» орденым и нагъыщэ псори 
къыхуагъэфэщащ, цIыху минипщIым 
щIигъум орденхэмрэ медалхэмрэ 
 къратащ. Республикэм и пщIэмрэ и 
щIыхьымрэ къэрал псом къыщызыIэ-
та а цIыху щэджащэхэр нобэрей 
щIэблэм я щапхъэщ. 

АНЗОРЫКЪУЭ  Аслъэмырзэ.

ИкIэм-икIэжым иухат 
илъэ сиплIым щIигъукIэ 
екIуэ кIа зауэжьыр. Иухри 
мазэ зыбжани дэкIыжат. 
Куэд мыщIэу ФIыцIэ къэ-
кIуэжынут и адэжь хэкум. 
Гвардием и капитан цIэр 
зыфIаща адыгэ щIалэр, и 
ныбжьэгъу зауэлI зытIущ 
щIыгъуу Румынием и къа-
лэхэм ящыщ зым дэт шха-
пIэм щIэст. Абы щыгъуэ 
Къэ бэрдейм щыщ лIы ха-
хуэм дэнэ щищIэнт текIуэ-
ныгъэм къыхуихьа гуфIэ-
гъуэр къыIурызыгъэуп щIы-
Iуэжа, и гъащIэр къызэзы-
гъэдзэкIа щIэщхъум хуэдэ 
уащхъуэдэмыщхъуэу къы-
лъы къуэкIыну.

ЗАУЭ хьэлъэр зыгъэвахэм 
яIуэтэжын ягъуэтынтэкъэ - 
уэршэру здэщысхэм, ФIыцIэ 
гу лъетэ адкIэIуэкIэ къыщыт 
Iэнэм пэрыс румынхэм ящыщ 
зым и фочыр къигъэIэгъуэу 
къазэрытригъэпсам. Адыгэ 
щIалэм и кIэрахъуэр напIэ зы-
пIэм кърепхъуэтри, фоч зыIы-
гъым йоуэ. УIэгъэ хъуа румын 
щIалэр куэдрэ сымэджа-
къым, хъужащ. Ауэ а Iуэху 
мыщхьэпэр куу мэхъу, ар по-
литикэ Iуэхум хуагъакIуэри, 
адыгэ офицерыр судым ират. 
Хэт ищIэн, ФIыцIэ илъэсип-
щIи, пщыкIутхуи кърагъэ-
хьынкIэ хъунт, румын зэщхьэ-
гъуситI, шхапIэм щIэсахэм 
ящы щу, судыр щекIуэкIым 
яфIы щIыхьэу «мы щIалэм ла-
жьэ иIэкъым, фоч къытезы-
гъэпсаращ къуаншэр» жамы-
Iамэ. Ауэ абы щхьэкIэ военнэ 
трибуналыр къызэрыщэбаи 
щыIэкъым - ФIыцIэ тутнакъэ-
щым ирагъэтIысхьащ, илъэ-
сибл тралъхьэри. Абы къы-
хэкIыу и капитан цIэри тра-
хащ. 1952 гъэрщ ар хуит 
 къыщащIыжар. А псом ищIы-
Iуж кIэ, къуийм и щIыIу гуэрэ-
фу, щагъэтIысым трахахэр - 
Хэку зауэшхуэ орденым и япэ 
нагъыщэр, Бэракъ Плъыжь, 
 Вагъуэ Плъыжь орденхэр 
къра тыжакъым, тутнакъэ-
щым зэрисам къыхэкIыу. 

Къуэшыкъуей ФIыцIэ и са-
биигъуэ-щIалэгъуэр адрей и 
ныбжьэгъухэм яйм къазэры-
щхьэщыкI щыIэтэкъым. 
Дохъу шыкъуейкIэ зэджэу щы-
та я жылэм, Старэ Шэ рэдж, 
дэт еджапIэр къиухри, кол-
хозым щылэжьащ учётчикыу, 
нэгъуэщI IэнатIэхэми пэры-
тащ. БалигъыпIэ щиувэм, 
1938 гъэм армэм даш. И дзэ 
къулыкъур иухауэ, къэкIуэжын 
гъунэгъу хъуауэ, къохъей Хэку 
зауэшхуэр. 

АдэкIэ Къуэшыкъуейм и 
 зауэ гъуэгуанэр зэрекIуэкIар 
къаугъуеижащ зауэжьым хэта 
ди лъэпкъэгъу Iэджэм я цIэр 
къыдэзыхыжа, фронтым щы-
зэрахьа лIыгъэр, къыхуагъэ-
фэща дамыгъэхэр сэтей къэ-
зыщIыж зэадэзэпхъум - Нэ-
хущхэ Ахьмэдрэ Дианэрэ. Ди 
тхыгъэм нэхъыбэу тегъэщIа-
пIэ хуэхъуари а тIум зэрагъэ-
пэщыжа тхылъхэм къыхэтха 
сатырхэрщ.

Дзэ къулыкъум даша нэужь, 
адыгэ щIалэм, таучэлышхуэ 
далъэгъуа къыщIэкIынти, 
здэ щыIэ авиабазэм старши -
на цIэр къыщыфIащ. Отде-
ленэм и нэхъыжи ящI. 1942 
гъэм гъатхэпэ мазэу, зауэ 
хуэIу хуэщIэм щыхуагъэхьэ-
зыр курсхэр пIалъэ кIэщIкIэ - 
мазищкIэ кърагъэухри, ФIы-
цIэ ягъэув фочауэ дивизэм 
хиубыдэ взводым и команди-
ру икIи Сталинград и Iэгъуэ-
благъэм бийм щыпэщIоувэ. 
Абы щыгъуэ штабым щагъэ-
хьэзыра тхылъымпIэм итщ: 
«Лейтенант нэхъыщIэ Къуэ-
шы къуей ФIыцIэ и хэкум хуэ-
пэжщ. Взводым и командиру 
бийм езауэкIэрэ, зауэлI хахуэу 
зыкъилъэгъуащ - и сэлэтхэм 
ящIыгъуу махуитхум къриу-
быдэу румынхэм я офицеррэ 
сэлэту яукIащ 32-рэ, бийм 
ящыщу цIыхуищ гъэр къа-
щIащ, пулемёту щы якъутащ, 
езы Къуэшыкъуейм и закъуэ 
танкым зэреуэ фочымкIэ 
румын сэлэту 9 хигъэщIащ, 
бийм и пулемёт къыздиукI 
щIыпIэу тIу зэтрикъутащ. 
 Къуэшыкъуейм и взводыр ро-

тэм щынэхъыфI дыдэу ябж»… 
Абы щыгъуэ зэрихьа лIыгъэм 
къыпэкIуэу адыгэ щIалэм 
къы хуагъэфэщащ «Вагъуэ 
Плъыжь» орденыр. 

Куэд дэмыкIыу ФIыцIэ хах 
батальоным и комсоргыу. 
Абы и къалэнхэм хыхьэрт 
сэлэт  нэхъ щIалэхэм щапхъэ 
яхуэхъуну. ИкIи адыгэ щIа -
лэм хьэкъ къытенакъым. Абы 
и зы щапхъэщ къыкIэлъыкIуэ 
тхы лъымпIэм итыр. «Фо-
кIадэм и 2-нэ махуэм щы-
щIэдзауэ  зы тхьэмахуэм 
 къриубыдэу Къуэшы къуейр 
комсоргыу зыхэт ба тальо-
ным икъутащ танкыу 6, 
кхъухь лъатэу 3, Iэщэ зэрылъ 
автомашинэу 5, зы топ, Iэщэ 
къызэрырашэкI шыгуу 23-рэ, 
дзоту, пулемёт къыздиукI бы-
дапIэу 38-рэ, мотоциклу 5, 
Славянкэ къуажэм щыIэ 
бийм я штабыр къащтащ, фа-
шисту зэтраукIащ 337-рэ. 
 Къуэшыкъуейм езым и щхьэ-
кIэ 2-нэ ротэр иришажьэри, 
адрейхэм щапхъэ яхуэ-
хъуащ». А лъэхъэнэм зэрихьа 
лIыхъужьыгъэм и нэщэнэу 
адыгэ щIалэм къыхуагъэ-
фащэ «Бэракъ Плъыжь» ор-
деныр. 

Зауэ гуащIэм и курыкупсэм 
ущыхэткIэ, япэ иту бийм еб-
гъэрыкIуэхэм уащыщIыгъу-
кIэ, фэбжь гуэр къыптемыхуэу 
укъэнэныр къэгъэнауэ, псэууэ 
укъелмэ уи насыпу аращ. 
 Къуэшыкъуейр щэнейрэ уIэ-
гъэ хъуащ, ауэ сыт щыгъуи 
фронтым Iухьэжащ, и фэбжь-
хэр тIэкIу зэрыхъужу. Зэуа пIэ 
губгъуэм здитым, Дохъу-
шыкъуей щыщ щIалэм ротэм 
и командир къалэныр и пщэ 
къыдалъхьащ, ауэрэ, иужькIэ 
фочауэ батальоным и коман-
дир хъуащ. 1945 гъэм екIуэкIа 
зэхэуэ гуащIэхэм ящыщ зым 
тепсэлъыхьу, ФIыцIэ дамыгъэ 
лъапIэ зэрыхуэфащэм теу-
хуауэ ягъэхьэзыра тхылъым-
пIэм итщ мыпхуэдэ сатырхэр: 
«Бийр и къарукIэ къефIэкI 
пэтми, Къуэшыкъуейм сыт 
щы гъуи фашистхэм уды ны-
шхуэ яридзащ, къыщежьа 

щIыпIэм нэс ирихужьэжу. 
1945 гъэм, мэлыжьыхьым и 
16-м, а зы махуэ закъуэм, абы 
и сэлэтхэм бийм ящыщу 
 офицеррэ сэлэту зэтраукIащ 
62-рэ, цIыху 17 гъэр къа-
щIащ». 57-нэ армэм и коман-
дирым и унафэкIэ, 1945 гъэм 
и бадзэуэгъуэ мазэм Хэку за-
уэм и орденым и япэ нагъы-
щэр иратащ лейтенант нэ-
хъыжь Къуэшыкъуей ФIыцIэ 
Мудар и къуэм... 

Адыгэ офицерым зэуапIэ 
губгъуэм щигъэхъар куэд 
 мэхъу. Зэкъым, тIэукъым ар 
псэзэпылъхьэпIэ зэрихуар, 
уIэгъэ зэрыхъуар, ауэ сыт щы-
гъуи ар зыхущIэкъуар зыщ - 
фашистхэм лъэгущIыхь 
ящIыну зыхэт и хэкур бийм 
къыIэщIэхыжынырщ. ФIыцIэ 
фIэфIтэкъым зэуапIэ губ-
гъуэм зэритар игу къигъэ кIы-
жын, мыр сщIат, жиIэу зи 
бгъэр къизыгъэкIхэми ящы-
щтэкъым. Ауэ кIуэтэху зы-
къригъащIэрт зауэлIым и 
куэм хэлъ шэ къутахуэм. Хуаб-
жьу гугъу иригъэхьырт. 

ЛIы хахуэу, офицер къэ мы-
лэнджэжу щыта Къуэшы-
къуей ФIыцIэ дунейм ехы-
жащ 1985 гъэм - и ныбжькIэ 
здынэса щымыIэу, илъэс      
67-м иту.

ЩIэблэ хъарзынэ къыщIо-
таджэ ФIыцIэрэ Лерэрэ япхъу 
Ритэ. Абырэ и щхьэгъусэ 
 Мамрэш Хъусенрэ яIэщ уна-
гъуэ ихьауэ зыпхъурэ зы 
 щIалэрэ. Пхъум щIалэ цIы-
кIуищ игъуэтащ. ЗауэлIым и 
пхъу рылъху щIалэщIэр иро-
гушхуэ лIы щхьэмыгъазэу 
 фашистхэм япэщIэта, хэкур 
зыхъума ФIыцIэ хуэдэ адэ-
шхуэ зэриIэм икIи ТекIуэны-
гъэм и махуэхэм Налшык 
щекIуэкIа зэхуэсхэм - Полк 
уахътыншэм - хэтащ и адэ-
шхуэм и сурэт иIыгъыу. Ди 
фIэщ мэхъу къэралыр бийм 
щызыхъума адэшхуэм хуэ-
фащэу а щIалэри, Ритэ и 
 пхъурылъху цIыкIухэри къы-
зэрытэджынур. 

МЫЗ  Ахьмэд.

«Россельхознадзор»-м 
Кав каз Ищхъэрэм щиIэ 
управленэм иджыблагъэ 
къипщытэжащ гъавэщIэм 
папщIэ Къэбэрдей-Балъ-
къэрым 2024 гъэм жылап-
хъэу ирашам и куэдагъыр. 
Абы къызэрыщыгъэлъэ-
гъуамкIэ, нартыху жылэу 
тонн мини 10,2-рэ нэ гъуэщI 
щIыналъэхэм ярищащ 
икIи ар тонни 2,3-кIэ нэ-
хъыбэщ нэгъабэ и иджы 
хуэдэ зэманым щыIа бжы-
гъэхэм нэхърэ.

«Россельхознадзор»-м и 
управленэм и пресс-Iуэху-
щIапIэм къызэритамкIэ, 
мы гъэм республикэм и 
нартыху жылапхъэхэр щы-
зэбграшащ Урысейм и щIы-
налъэхэм ящыщу 62-м, Ал-
тай, Красноярск, Примор-
скэ, Хабаровскэ крайхэр, 
Амур, Тюмень, Новоси-
бирск, Омск, Томск, Курган, 
Оренбург, Свердловск, Ке-
меровэ, Калининград щIы-
пIэ жыжьэхэри Херсони 
яхэту. 

Нартыху нэхъыбэ зыщэ-
хуар Тэтэрстан областырщ - 
тонн мин 1,2-рэ, Мэзкуурэ 
Мэзкуу областымрэ, Нов-
город Ищхъэрэ, Омск, Тулэ 
областхэм, щхьэж къылъы-
су - тонн 400, Башкириемрэ 
Воронеж областымрэ - дэт-
хэнэми тонн 300-м щIигъу. 
Белгород, Оренбург, Свер-
дловск, Рязань, Владимир 
областхэм, Шэшэным - 
тонн 250-рэ е абы щIигъу. 

Дызэрыт илъэсым хамэ 
къэралхэм хуаутIыпща нар-
тыху жылапхъэм и куэда-
гъыр тонн мини 3-м щIи-
гъуащ, нэгъабэ и иджы 
хуэдэ зэманым ар зэры-
хъуар тонн мини 2,4-рэщ. 
Хабзэ зэрыхъуауэ, ар нэ-
хъыбэу зыщэхур Белору-
ссиерщ - псори зэхэту про-
цент 85-р абы лъос.

«Россельхознадзор»-м и 
управленэм къызэрыхи-
гъэщамкIэ, ди республи-
кэм ираш жылапхъэхэм я 
фIагъыр ди къэралми ха -
мэ щIыпIэхэми щыщыIэ 
фитосанитар хабзэхэм 
 къотIасэ.

ХЬЭЩЫКЪУЕЙ  Олег. 

Къэбэрдей-Балъкъэрым Ухуэныгъэмрэ псэупIэ-ком-
мунальнэ хозяйствэмкIэ и министерствэм къызэритам-
кIэ, «Къуажэ щIыпIэхэм сыт и лъэныкъуэ кIи зегъэу-
жьын» лъэпкъ пэхуэщIэм хыхьэу Бахъсэн щIыналъэм и 
Псыхъурей къуажэм ЩэнхабзэмкIэ унэ щаухуэ, 
тIысыпIэу 300 иIэу.

МЕТР зэбгъузэнатIэу мин 1,4-м щIигъу зрагъэубыда 
ухуэныгъэщIэр щыдращIей абы ипэкIэ щыта, 1959 гъэм 
яхуа унэжьыр здэщыта щIыпIэм. Иджыпсту ирагъэкIуэкI 
лэжьыгъэхэм ягъусэу ЩэнхабзэмкIэ унэм къедза щIыпIэр 
зэIузэпэщ ящIынущ. Абы и фIыгъэкIэ, унэ кIуэцIым щра-
гъэкIуэкIыну концертхэм, зэхуэсхэм, спорт зэхьэзэхуэхэм, 
щIыналъэ зэпеуэхэм, н.къ. къадэкIуэу, къуажэдэсхэм Iэ-
малыфIхэр яIэнущ хьэуа къабзэм хэсу загъэпсэхуну, аб-
дежым щызэхуэсыну, я нэгу зыщрагъэужьыну, Iуэхугъуэ 
гуэрхэри къыщызэрагъэпэщыну. 

ИджыпстукIэ, а щIыпIэм деж щыта унэжьыр иратхъу-
жащ, ЩэнхабзэмкIэ унэщIэм и лъабжьэр ягъэтIылъащ, 
ягъэбыдащ, блынхэри яIэтащ, адэкIэ ирагъэкIуэкIынухэм 
зыщыхуэныкъуэну ухуэныгъэ материалхэри кърашалIэ. 
Дызэрыт илъэсым и кIэм ирихьэлIэу лэжьыгъэхэр зэфIа-
гъэкIын мурад щыIэщ. 

ХЬЭЩОКЪУЭ  Алыдж.

Къэбэрдей-Балъкъэрым ПромышленностымкIэ, 
энергетикэмрэ сатумкIэ и министерствэм и пресс-
IуэхущIапIэм къызэритамкIэ, 2024 гъэм и япэ ма-
зищым къриубыдэу республикэм и IуэхущIапIэ -          
хэм къыщIагъэкIа продукцэу нэгъуэщI щIыналъэхэм 
хурагъэшам и куэдагъым хуэдэ 1,4-кIэ  хигъэхъуащ, 
нэгъабэ и иджы хуэдэ зэманым елъы тауэ, икIи псо-
ри зэхэту абыхэм я уасэр сом меларди 9,9-м 
нызэрыхьэсащ. 

МАШИНЭ зэхуэмыдэхэр, ухуэныгъэ материалхэр 
къыщIэзыгъэкIхэм, ерыскъыхэкIхэм елэжьхэм, химие, 
дэрбзэр промышленностхэм, н. къ. яхуэдэ IуэхущIа-
пIэхэри хэту псоми къалъос нэгъуэщI щIы пIэхэм ира-
гъэша продукцэм и процент 67,8-р. Абы къегъэлъагъуэ 
республикэм и экономикэм хэлъхьэныгъэфI, а Iэна-
тIэхэм зэрыхуащIыр.

Псом хуэмыдэу а Iуэхум я гуащIэ халъхьащ щыгъын, 
тхылъымпIэ, медицинэ Iэмэпсымэхэр, гъуэгум тра-
лъхьэ асфальтобетонхэр, гъущIбетон пкъыгъуэхэр, ав-
тотранспортхэр, прицепхэр къыщIэзыгъэкIхэм, ма-
шинэ, обрудованэ зэмылIэужьыгъуэхэр зыгъэувхэм, 
ахэр зэзыгъэпэщыж IэнатIэхэм. 

БАТОКЪУЭ  Албэч. 

Дзэлыкъуэ щIыналъэм мы махуэхэм 
гъатхэ губгъуэ лэжьыгъэхэм щоу-
жьэрэкI. Дызэрыт илъэсым гъатхасэм 
хухахынущ гектар мин 22,2-м щIигъу, нэ-
гъабэ елъытауэ ар гектар 260-кIэ нэ-
хъыбэщ. 

НОБЭКIЭ жылэхэр хагъэзэгъакIэщ 
 гектар мин 1,6-м щIигъум, е мы гъэм ар 
зыхащIэнум и проценти 7,3-м. Псалъэм 
къыдэкIуэу, хьэр хасащ гектар 204-м, 

 нартыхур - гектар 293-м, сэхураныр - гек-
тар 90-м, кIэртIофыр - гектар 50-м.

ЩIыналъэм и мэкъумэшыщIэхэр жы-
лапхъэхэмрэ щIыгъэпшэрхэмкIэ ири-                
къуу къызэгъэпэщащ, къитащ иджыбла-
гъэ щIыпIэ администрацэм мэкъумэш-
промышленнэ комплексымкIэ и управ-
ленэм.

НАУРЫЗЫКЪУЭ  Ислъам.

ЖылапхъэфIхэмкIэ
къызэрагъэпэщ

Гъатхасэм  щоужьэрэкI

рыхъхэм яхыболъагъуэ нэ-
гъуэщI лъэпкъхэми я IуэрыIуа-
тэм щыщ Iуэхугъуэ куэд - фIыр 
ем токIуэ, пэжыр наIуэ мэхъу, 
бзаджагъэм гъуэгу игъуэтыр-
къым. Псэущхьэхэм я теп-
лъэмкIэ, я зэхуаку илъ зэ-
хущытыкIыу таурыхъхэм 
къыхэ щыжхэм цIыхубэм я 
гурыгъу-гуры щIэхэр лъабжьэ 
зэ ра хуэхъуар къахыболъа-
гъукI… Ем кIуапIэ зэримыгъуэ-
тыр, Iэпхълъэпх зэрыхъур 
фIа гъышхуэу дэлъагъун 
 хуейщ адыгэ таурыхъхэм - 
аращ ахэри дунейпсо гуп-
сысэм дежкIэ лъапIэ зыщIыр, 
ар зей лъэпкъыр зэрыу зын-
шэм щыхьэт техъуэр», - щетх 
пэублэ псалъэм Горький Мак-
сим.

Адыгэхэм апхуэдизкIэ тау-
рыхъ хьэлэмэт куэд къадо-
гъуэгурыкIуэри, щIэныгъэлI-
хэр зэдэарэзыуэ лъэпкъ Iуэ-
рыIуатэм «Адыгэ таурыхъ 
эпосыр» къыхагъэкI. Абы нэ-
хъыбэу хиубыдэри телъыджэ 
таурыхъхэмрэ псысэхэмрэщ. 
«Таурыхъ лIыхъужьхэм къа-
лъыкъуэкI лIыгъэмрэ Iущы-
гъэмрэ цIыху къызэрыгуэ-
кIым дэплъагъуфынукъым, 
ауэ ящIа гуращэм зэрытела-
жьэм къыхэкIыу, пхузэфIэ-
мыкIыну къыпщыхъуу гъэп-
сащ - хъыджэбз тхьэIухудыр 
благъуэм къызэрыIэщIахыр, 
Мыщэм ихьа сабийр щыхь 
 куцIрэ фо цIынэкIэ ипIу цIы-
хубэм я телъхьэ щIалэфI къы-
зэрыхищIыкIыр, нэгъуэщI-
хэри», - етх адыгэ таурыхъхэм 
къэхутэныгъэ купщIафIэ куэд 
езыщIылIа академик Алий 
 Аллэ.

Апхуэдэ дыдэу урихьэлIэ-
нущ унагъуэм щызекIуэ зэхэ-
тыкIэхэм, жылагъуэм и щы-
Iэныгъэм хэлъ щхьэхуэныгъэ-
хэм, мэзым щыпсэу хьэкIэ-
кхъуэкIэхэм я псэукIэм теухуа 
таурыхъхэм, псысэхэм, шып-
сэхэм. Телъыджэлажьэр щы-
нэхъ мащIэми, абыхэм къа-
хощыж гъэсэпэтхыдэу, Iущы-
гъэу, ущиеу щIэблэм ябгъэ-
дэплъхьэ хъун Iуэхугъуэ 
гъэ щIэгъуэн куэд.

Дунейм щIэрыщIэу къы-
техьэжа тхылъым таурыхъым 
и лIэужьыгъуэу щыIэхэм я 
 щапхъэ ибгъуэтэнущ. КIахэ 
адыгэхэм я деж щызэхуа-
хьэсыжа IуэрыIуатэхэм я 
 фIагъщ лIакъуэ къэс къызэ-
рыпцIыхуж нэщэнэ гуэрхэм 
уазэрыщрихьэлIэр. Псалъэм 
папщIэ, абазэхэ мэзым уп-
хыкIыфыртэкъым, абыхэм 
фIы рыфIкIэ уазэрыхэмыза-
гъэм хуэдэу, ехыгъуэр къын-
тIэшынтIэт, ар зи щIыгу ит 
шыпсыгъхэм ещхьу, нэгъуэщI-
хэри. Тхылъым ихуа текстхэр 
урысыбзэкIэ зэгъэпэщами, 
ахэр апхуэдизкIэ Iэзэу Макси-
мовым зэридзэкIащи, уще-
джэкIэ, ахэр зытрищIыкIа 
адыгэ бзэр псынщIэ дыдэу 
къыхыбоубыдыкI. Абы къе-
гъэлъагъуэ Максимов Павел 
адыгэхэм я таурыхъ хъугъуэ-
фIыгъуэм зэрыхуэсакъар, 
абы щымыщ е лей къы хы-
хьэным зыпыIуидзу зэрызэри-

дзэкIар. Аращ Максимовым и 
цIэр и жьэм КIэрашэ Тембот 
щIыжьэдэмыкIар, сыт щы-
гъуи дахэкIэ и гугъу щIищIар.

Тхылъыр ауэ сытми къыдэ-
кIыжа къудейкъым. Текстхэр 
япэ дыдэу щытрадзэм иIа 
зэкIэлъыгъэкIуэкIэр зэры щы-
ту къэнэжащ. Ауэ къыдэкIы-
гъуэр Алий Аллэ и пэублэ пса-
лъэкIэ къызэIуех, псалъэгъэ-
нахуэ хуэщIащ, сурэтхэмкIэ 
гъэщIэрэщIащ.

Куэдрэ жаIэ: блэкIар нобэм 
и гъуджэщ, пщэдейм и щхьэ-
гъубжэщ. Ар пэжщ. ЦIыхум 
 гувэми щIэхми зыщыщым, 
къызыхэкIам, дунейм щIыте-
тым ехьэлIа упщIэхэр зыхуи-
гъэувыжу хуожьэ. Жэуап щи-
гъуэтым деж, гушхуауэ адэкIэ 
мэбакъуэ, ищIэмрэ щIи щIэм-
рэ къыгурызыгъаIуэ нэрымы-
лъагъу Iэщэ IэщIэлъщи, ауэ и 
щIыб къыдэлъ, къызыхэкIа 
лъэпкъым къикIуа тхыдэ 
 гъуэгуанэм щымыгъуазэр 
Iэбэ рабэурэщ гъащIэм зэры-
хэтыр, жыпIэпэнуращи, егъэ-
зыпIэ зымыгъуэт жьуджалэм 
хуэдэу дунейм жьыбгъэм 
къыщрехьэкI. Лъэпкъым 
игъа щIэми къыдэгъуэгуры-
кIуэ таурыхъхэм гъунэгъуу 
щыгъуазэ защыхуэпщIкIэ, 
апхуэдэ гупсысэхэр щхьэм 
щызэблэмыкIынкIэ Iэмал 
имыIэу щытыкIэ уоувэ. Дэри, 
ипэжыпIэкIэ жыпIэмэ, мы 
тхылъыр абы нэсу хуэлэжьэну 
дыщIохъуэпс.

Максимов Павел адыгэхэм 
Iуэхутхьэбзэшхуэ къытхуи-
щIащ - ди цIэр а лъэхъэнэхэм 
зэфIэува дунеищIэм щигъэ-
Iуащ, лъэпкъыбэм фIыкIэ да-
къригъэцIыхуащ, дызы щы-
щым къыщIэупщIэну IэнатIэ 
зэригъэпэщащ. ПыщIэны-
гъэфI хэр зиIэ тхакIуэр адыгэ-
хэм къахуэгумащIэри, абы -
хэм я щIыб къыдэлъ тхыдэ 
 гуузми щыгъуазэти, блэкIам 
щаIэщIэкIа щыуагъэхэр зы-
мащIэкIэ нэхъ мыхъуми игъэ-
зэкIуэжыну хущIэкъурт. Ар 
абы къехъулIауэ бгъэув, 
адыгэ хэми ар абы и фIыщIэ-
гъэуи къалъытэ хъунущ. Кот-
ляровхэ Викторрэ Мариерэ 
ящIа гукъэкIым лъэпкъ щIэ-
ныгъэм и зы гъуанэ игъэ бы-
дэж къудейкъым, атIэ Макси-
мов Павел и фэеплъри къи-
гъэщIэрэщIэжащ.

«Адыгэ таурыхъхэр» къы-
дэкIыгъуэр унагъуэ тхылъ гъэ-
тIылъыгъэхэм хэлъыну хуэ-
фащэщ, къыдэкIуэтей щIэб-
лэр лъэпкъ хабзэхэм хуэ-
гъэущынымкIи Iэмал 
гъуэ зэджэщ.

ШУРДЫМ Динэ.

Теддзэ тхыгъэхэм къы-
щыхьа бжыгъэхэм, къы-
щаIэта Iуэхугъуэхэм я пэжа-
гъымкIэ ахэр зытхахэм нэсу 
жэуап яхь. Авторхэмрэ редак-
цэмрэ я Iуэху еплъыкIэр зэте-

фэщI-редактор), Къаншокъуэ Эллэ 
(жэуап зыхь секретарь), Къардэн 
Маритэ, Къумахуэ Аслъэн, Нэ-
щIэпыджэ Замирэ, Чэ рим Мариан-
нэ, Щхьэ щэмыщI Изэ.

Ижь-ижьыж лъандэрэ адыгэхэм 
къыддокIуэкI лъэпкъ зэхуэсыр. Ар 
лъэпкъ Iуэхухэм щытепсэлъыхь, 
блэ кIам щриплъэж, къэкIуэнур 
щаубзыху хасэт. Зы лъэпкъым 
щыщ, зы унагъуэцIэ зезыхьэхэр 
нэ хъапэм зы щIыпIэм щыпсэууэ, я 
Iуэху зэрыщIэрэ щIэх-щIэхыурэ 
зэ лъихьэу щытащ. Зэманыр 
 кIуэ ху кIэ, жылагъуэм зэхъуэкIы ны-
гъэхэр къыщыхъухукIэ, цIыхухэми 
я псэукIэ-щыIэкIэр, гупсысэкIэр, 
дуней тетыкIэр нэгъуэщI хъуащ. 
Зы лъэпкъым, зы къуэпсым щыщ-
хэр иджы щызэбгрыдзащ щIыпIэ 
куэдым, хамэ щIыналъэхэри къы-
зэщIаубыдэу, щхьэж и Iуэху зэ-
рыдэкIыным хущIэкъуу. Апхуэдэу 
хъуами, нэхъыжьыфI зиIэ, щIэблэ 
узыншэ къызыщIэхъуэ лъэпкъхэр 
ноби зэрыIыгъщ, зэрощIэ, зэлъо-
хьэ. Зи зэпыщIэныгъэхэр нэхъ къэ-
тIэсхъахэри а Iуэхум егъэ пIей тей-
ри, зэхуэсхэр къызэрагъэ пэщ, зы 
унагъуэцIэ зезыхьэхэм я зэ къуэ-
тыныгъэр ягъэбыдэжу, лъэпкъ  
гупсысэр яузэщIу. 

ЗИ ГУГЪУ сщIы апхуэдэ лъэпкъ зэ-
хуэс екIу иджыблагъэ къызэрагъэ-
пэщащ Тэрч щIыналъэм хиубыдэ 
Къан шыуей (Курп Ищхъэрэ) къуа-
жэр зи япэ хэщIапIэу къежьа (ноби 
аращ лъапсэжьу къалъытэр) Къа-
рэжь хэ. Лъэпкъ махуэм и нэ-
хъыжьыфIхэм къыхалъхьа Iуэху да-
хэм жыджэрагъкIэ къыпэ джэжащ 
щIа лэгъуалэ жанхэр, ныбжьыщIэ 
жыIэщIэхэр. Къарэжь унэ цIэр зе-
зыхьэ унагъуэхэм я лIыкIуэхэр Тэрч 
къалэм щызэхуэсат, къудамэбэ хъуа 
лъэпкъым щыщхэр нэхъ гъунэгъуу 
зэрыцIыхуныр, я дуней еплъы кIэ-
хэмкIэ зэдэгуэшэныр, лъэпкъ гуп сы-
сэр яубзыхуу, нэхъыжь и ущие 
 нэ хъы щIэм зэхрагъэхыныр,  зэрыу -
бы дыжыныр, зэчэнджэщыжрэ зэдэ-
Iэ пыкъужу гъащIэм дяпэкIэ хэтыныр 
мурад нэхъыщхьэу зыхуагъэувыжа-
уэ. ЖыпIэнурамэ, а псори къай хъу-
лIэн папщIэ зэхуэсым и къызэгъэпэ-
щакIуэхэм ялъэкI къагъэнакъым. 

Тэрч къалэм дэт «Элитный двор» 
шхапIэ цIэрыIуэм и пщIантIэ хуитри 
и пэшышхуэри екIуу хуэщIат гуфIэ-
гъуэ зэхыхьэм. Абы кърахьэлIат 
 Къарэжьхэ я лъэпкъ дамыгъэр, 
лъэпкъ жыгыр  екIуу зытет панно да-
хэшхуэр, Iуэхум къыхэжаныкIхэм 
 хуагъэфэщэну фIыщIэ тхылъхэр, зэ-
хуэсахэм я унагъуэцIэр IупщIу зытра-
щIыхьа хьэлыуэ Iэнэр, адыгэм игъа-
щIэми къыддекIуэкI шхыныгъуэ хэм 
я гъэлъэгъуэныгъэм хэту. Ихъуре-
ягъкIэ адыгэ макъамэ дахэр щыIур-
ти, гури псэри ихьэхурт, зи нэгум 
 гуапагъэрэ нэжэгужагърэ ип лъа-
гъуэ цIыхухэм я гукъыдэжыр нэхъри 
 къиIэту, Къарэжьхэ я зэхуэсыр а 
лъэп къым щыщ дэтхэнэм и дежкIи 
мыхьэнэ зиIэ гуфIэгъуэшхуэу зэ ры-
щытым иджыри зэ щыхьэт техъуэу. 

Лъэпкъым и къудамэхэм я лIыкIуэ 
куэд кърихьэлIащ зэхуэс дахэм. Ахэр 
джэгукIэ, IэгуауэкIэ кърагъэблэ-
гъащ Iуэхур щекIуэкI пщIантIэшхуэм 
и бгъуитIымкIи адыгэ фащэхэр екIуу 
зыщыгъыу еувэкIа щIалэгъуалэм. 
Япэу утыкум къихьащ Осетие Ищ-
хъэрэ - Алание Республикэр псэупIэ 
зыхуэхъуа Къарэжьхэ къахэкIа 
гупышхуэр. Абыхэм къакIэлъыкIуащ 
Къаншыуей къуажэм щыпсэухэм я 
лIы кIуэхэр. АдэкIэ утыкур хуит хуа-
щIащ Тэрч районым хиубыдэ Там-
бовское жылэм, Май щIыналъэм 
щыщ Пенькозавод хьэблэм щып-
сэухэм. ЗэрыIыгъыу пщIантIэм дахэу 
къыдыхьащ Тэрч щыщ Къарэжьхэр. 
Iэгуауэ инкIэ Iуэхум хашащ ди рес-
публикэм и къалащхьэ Налшык 
щыпсэухэри. Абыхэм яхэтащ Iуэхум 
зыкърагъэхьэлIэн папщIэ гъуэгуанэ 
кIыхь зэпызычахэри. Апхуэдэхэт 
Красноярск, Москва, Мейкъуапэ 
къа лэхэм къикIыу фIыуэ ялъагъу я 
лъэпкъым и зэхуэсым къекIуэлIа-
хэри. 

Ижь-ижьыж лъандэрэ адыгэхэм

Къарэжьхэ я лъэпкъ дамыгъэр 
 лъагэу Iэтауэ зыIыгъыу пщIантIэм 
къыдыхьа а гупхэм гуапэу, пщIэ 
 хуащIу яIущIащ нэхъыжьыфIхэр. 
Зэхуэсым и тхьэмадэ Къарэжь Арка-
дий зи пашэу адыгэ Iэнэм пэрыс нэ-
хъыжьыфIхэм «лъапсэжьым къиф-
чэжа лъэбакъуэхэр махуэ ухъу» пса-
лъэхэр жаIэу, махъсымэ фалъэкIэ 
гупхэр «жьэгу пащхьэм» ирагъэблэ-
гъэжащ, я къуэш-я шыпхъухэр гурэ 
псэкIэ зэрафIэIэфIыр я нэгу зэIухам 
къищу. 

- ФIэхъус гуапэр фызох, си къуэш-
хэ, си шыпхъухэ! Нобэрей ди зэ-
хуэсыр махуэ Алыхьым ищI, Къа-
рэжь унагъуэцIэр зезыхьэ дэтхэнэми 
фIы куэд Тхьэшхуэм къытхудигъа-
кIуэ, - жиIащ Аркадий, Iуэхур щиуб-
лэм. – Мы дунейм фIыгъуэрэ лъапIэ-
ныгъэу куэд щыIэщ. Апхуэдэу хъуми, 
укъызыхэкIа лъэпкъ, лIакъуэ, уна-
гъуэ нэхърэ нэхъыфI Алыхьым къи-
гъэщIакъым. Дауи, гъащIэм къы-
щыддогъуэгурыкIуэ ныбжьэгъуфI-
хэри, благъэ Iумахуэхэри, лэжьэгъу, 
гъунэгъу пэжхэри, атIэми, а псоми я 
щхьэ къокIуэ зилъ пщIэт, зил птелъ 
уи лъэпкъыр. Шэч хэмылъу, апхуэдэ 
гупсысэхэр зи гум илъщ, гурыщIэхэр 
зи псэм щызыгъафIэщ Къарэжьхэ 
нобэ зэхэтша япэ лъэпкъ зэхуэсым 
кърихьэлIар, ахэр зи лIы кIуэ уна-
гъуэхэр. КъекIуэлIахэм сы ныфхоп-
лъэ ри, хуабжьу си гуапэщ ди лъэп-
къым щIалэгъуалэ жыджэр куэд 
къызэрыхэкIыр, ныбжьыщIэ зэчии-
фIэхэмкIэ дызэрыкъулейр. Но бэрей 
зэхуэсыр лъэпкъым махуэ тхуэхъуну, 
зыужьыныгъэрэ ехъулIэ ны гъэ куэд-
рэ къытхуихьыну Алы хьым жиIэ. 

Адыгэ фащэ екIухэр къызыщыпс 
ныбжьыщIэхэу Дыщэнэрэ Арманрэ 
зэ падзу къеджащ Къарэжьхэ я лъэ-
п къым теухуа усэ дахэм. Абы къыщы-
гъэлъэгъуэжат лъэпкъым и къекIуэ-
кIыкIамрэ и нобэрей махуэмрэ, 
бгъэ дэлъ гупсысэмрэ хьэл-щэным-
рэ, къэкIуэнум хуиIэ къалэнхэмрэ 
му радхэмрэ.

Тхыдэшхуэ зиIэу Къаншыуей 
 къуажэ,

Жылэ Iумахуэу Хэкум щыпажэ,
УэрэдкIэ уи цIэр хыдоIэтыкI,
Псалъэр, макъамэр ди гум  къоIукI.
Зи псыпэр къабзэу 

куэд щIауэ  къажэ,
УокIуэкIыр екIуу, ефIакIуэ, маржэ. 
IуэхуфIхэр хъууэ уэ уи Iэужь,
БлэкIам къыхэбнэу нэхуу лъэужь.
… ЛIыгъэрэ хабзэкIэ гъэнщIауэ
Къарэжь лъэпкъыр исщ уи куэщI,
Щхьэщэ зыми хуамыщIауэ
Я пщIэр лъагэу тетщ дунейм.
Псэу, ефIакIуэ, си лъэпкъ уардэ,
Илъэс мину гъуэгур пхыш.
Уэ пхуаIэту уэредадэ
ДекIу зэманым, укъэмыш!
Гурэ псэкIэ зыхащIэу ныбжьы-

щIэхэм утыкушхуэм щагъэIуа а усэ 
дахэхэр фIыуэ илъагъу и щIына-
лъэм, къызыхэкIа лъэпкъым хуит-
хащ хэкупсэ нэсу зи гъащIэр езы-
хьэкI, жылэм и администрацэм 
куэд рэ щылэжьа, иджыпсту Урысей 
гвардием къулыкъу щызыщIэ Къа-
рэжь Мухьэдин. 

 АдэкIэ Iуэхум къыхыхьащ апхуэдэ 
гуфIэгъуэхэр, махуэщIхэр къызэ-
гъэпэщынымрэ егъэкIуэкIынымкIэ 
цIэрыIуэ хъуахэу Щад Марьянэрэ 
КъБР-м и эстрадэм и артист пажэхэм 
ящыщ, республикэм и Макъамэ 
теат рым и уэрэджыIакIуэ Еуаз Азэ-
мэтрэ. Махуэшхуэр зей лъэпкъым 
гуапэу ехъуэхъуа нэужь, абыхэм 
пшыхьыр адэкIэ яукъуэдиящ. Арка-

дий и псалъэхэмрэ ныбжьыщIэхэм 
жаIа усэхэмрэ къакIэлъыкIуащ уты-
кур хуит зыхуащIа Къарэжь Аксанэ и 
къэпсэлъэныгъэр. А бзылъхугъэ 
цIыкIур школакIуэ ныбжьым зэрит 
лъандэрэ хуабжьу дехьэх къызыхэкIа 
и лъэпкъым и къекIуэкIыкIам. 
Лъэпкъ жыгри зэхэзыгъэувари абы 
теухуа тхылъ къыдэзыгъэкIари Ак-
санэщ. Абы къызэхуэсахэр щыгъуа-
зэ хуищIащ Къарэжьхэ къакIуа гъуэ-
гуанэ дахэм. Бзылъхугъэ акъы лы-
фIэм иригъэкIуэкIа къэхутэныгъэ-
хэм наIуэ къызэращIамкIэ, нобэкIэ 
цIыху 475-рэ къызэщIэзыубыдэ 
 Къа рэжь лъэпкъыр къытехъукIащ 
Шэр джэсымкIэ къикIауэ щыта, 
Хьэжмусэ цIэр зиIа цIыхухъум. Абы и 
къуэ Токъу  лъыщIэжым  зыщихъу-
мэу Къэбэрдей цIыкIумкIэ къэкIуащ , 
куэд дэмыкIыу и адэри къишэжащ. 
ЩIалэ къамылыфэ жаным занщIэу 
гу къылъатащ къаншыуейдэсхэм. Ар 
жыджэрт, лэжьакIуэшхуэт, Iуэху да-
хэ куэдым я жэрдэмщIакIуэт. 
 Къуажэдэсхэр Токъу зэреджэ «щIа-
лэ къарэжь» цIэ лейр иужькIэ абы 
унагъуэцIэ хуэхъужауэ щытащ. Абы 
къытехъукIащ Къэбэрдей-Балъкъэр-
ми, гъунэгъу щIыналъэхэми, къа-
лэхэми щыпсэу Къарэжьхэр. 

- Хэку зауэшхуэм и зэманым Къа-
рэжьхэ ящыщ щIалэ 20 фронтым 
 Iутащ, лIыгъэрэ хахуагъэрэ къа-
гъэлъагъуэу бий бзаджэм пэщIэту. 
Абыхэм ящыщу цIыху 11-м зэуапIэ 
губгъуэм я псэхэр щатащ, ТекIуэны-
гъэр къэхьыным щIэбэну, - жиIащ 
Аксанэ. – Нобэ ди лъэпкъым зиу-
жьащ, зыузэщIыныгъэм и гъуэгуми 
уардэу ирокIуэ. Лъэпкъым щыщ дэт-
хэнэми ди республикэм, къэралым я 
ехъулIэныгъэм и зэфIэкI зэрыри-
хьэлIэр нэрылъагъущ. 

КъызыхэкIа лъэпкъым теухуа къэ-
ху тэныгъэхэр илъэс 20-м нэсауэ 
езы гъэкIуэкI бзылъхугъэ щыпкъэм 
фIыщIэ ин хуащIащ зэхуэсым къе-
кIуэлIахэм. Аксанэ мы зэманым 
иужь итщ Къарэжьхэ ятеухуа псори 
щызэхуэхьэсыжа тхылъышхуэ ду-
нейм къытригъэхьэну. Ар къыдэ-
гъэкIыным и мылъку хьэлэлкIэ хохьэ 
лъэпкъым и щIалэ пажэхэм ящыщ 
Тимур. А хьэрычэтыщIэ щIалэ жы-
джэрым, жумартым апхуэдэу и зэ-
фIэкIи, къаруи, мылъкуи хилъхьащ 
Къарэжьхэ я япэ лъэпкъ зэхуэсыр 
къы зэгъэпэщыным,  дахэу, екIуу, 
сыт и лъэныкъуэкIи хуэщIауэ егъэ-
кIуэкIыным. 

 КупщIафIэт зэхуэсым  къекIуэлIа 
гупхэм я пашэ нэхъыжьыфIхэм я 
псалъэхэри. Нэрылъагъут псэлъа-
пIэр хуит зыхуащI дэтхэнэми къы зы-
хэкIа лъэпкъым теухуауэ хуабагърэ 
гуапагърэ, лъагъуныгъэрэ жэуап лы-
ныгъэрэ зэрызыхищIэр. А псор щып-
лъагъукIи уегупсысырт: «Лъэпкъ 
узыншэ жыхуаIэр апхуэдэхэракъэ-
тIэ?! Уи нэхъыжь пщIэ иIэрэ уи нэ-
хъыщIэ хабзэ хэлъмэ, ар фIы-
гъуэшхуэкъэ!»  

Лъэпкъым и нэхъыжьыфIхэм 
ящыщщ  цIыхухъу пашэхэу , пщIэ 
 лъагэ зиIэ тхьэмадэ акъылыфIэхэу 
Юрэ, Мышэ сымэ, бзылъхугъэ Iума-
хуэхэу Дахэжан, Люся, Рае, нэ-
гъуэщI хэри. Къыхэдгъэщынщи, Iуэ-
хур къызэIузыха икIи пэублэ псалъэ 
екIур жызыIа Къарэжь Аркадий ди 
республикэми къэралми щыцIэры-
Iуэ IэщIагъэлIщ. Ар УФ-м машинэхэр 
щIынымкIэ щIыхь зиIэ и лэжьакIуэщ. 
Лэжьыгъэм и ветеран нэхъы жьы-
фIым мызэ-мытIэу къыхуагъэфэ-
щащ УФ-м промышленностымкIэ и 

министерствэм, щIыналъэ къэрал 
IэнатIэхэм къабгъэдэкI дамыгъэ 
 лъапIэхэр, щIыхь, фIыщIэ тхылъхэр . 
А нэхъыжьыфIым хуэдэ куэд яIэщ 
Къарэжьхэ. Апхуэдэхэщ лъэпкъым и 
цIэр фIыкIэ зыгъэIуахэу, гъащIэм и 
унэтIыныгъэ зэмылIэужьыгъуэхэм-
кIэ зэфIэкI лъагэхэр щызыIэрызы-
гъэхьахэу КъБР-м щIыхь зиIэ и ар-
тисткэ, «Кабардинка» къэрал акаде-
мическэ ансамблым и къэфакIуэ 
 пашэ, «Лэжьыгъэм къызэры хэжа-
ныкIам папщIэ», «Лэжьыгъэм и ве-
теран» къэрал дамыгъэхэр зыхуа-
гъэ фэща Къарэжь Людмилэ, «Илъэ-
сым и егъэджакIуэ-2005» къэралпсо 
зэпеуэм и республикэ Iыхьэм щы-
текIуа, «Си бзэ – си псэ, си дуней» 
рес публикэпсо зэпеуэм и къэп-
щытакIуэ гупым хэт, абы мызэ-мы-
тIэу щытекIуэу егъэджакIуэ нэхъы-
фIу къыщалъыта, Дунейпсо Адыгэ 
Хасэм, Къэбэрдей Адыгэ Хасэм къа-
бгъэдэкI щIыхь, фIыщIэ тхылъхэр 
зрата, «КъБР-р илъэси 100 ирокъу» 
дыщэ медалыр зыхуагъэфэща, 
къыт щIэхъуэ щIэблэр хэкупсэу 
гъэсэным зи гуащIэ хьэлэл езыхьэлIа 
Къарэжь Тамарэ, КъБКъУ-м и до-
цент, техникэ щIэныгъэхэмIэ канди-
дат Къарэжь Хьэсэн, Кавказ Ищ-
хъэрэм бгылъэ щIыпIэхэм хадэ щы-
гъэкIынымкIэ щIэныгъэ-къэхутакIуэ 
институтым и щIэныгъэ лэжьакIуэ 
нэхъыжь, мэкъумэш щIэныгъэхэм-
кIэ кандидат Къарэжь Сергей, УФ-м 
и Федеральнэ пощт зэпыщIэныгъэм 
КъБР-м щиIэ Управленэм и уна-
фэщIым и къуэдзэ, «Республикэ шы-
нагъуэншэ» къэрал IэнатIэм и уна-
фэщIу щыта, КъБР-м и Правительст-
вэм, министерствэ зэмылIэужьы-
гъуэхэм къабгъэдэкIа щIыхь, 
фIы щIэ тхылъхэр зыхуагъэфэща 
Къа рэжь Рустам, УФ-м спортымкIэ 
щIыхь зиIэ и мастерхэу, дунейпсо 
класс зиIэхэу Къарэжьхэ Артур, Ма-
рат, Заур, Былу, Къантемыр сымэ, 
нэгъуэщIхэри. 

А нэхъыжьыфIхэм къащIоувэ зэ-
чий зэмылIэужьыгъуэхэр зыбгъэ-
дэлъ щIэблэ дахэ. Курыт школыр 
ехъулIэныгъэкIэ къаухауэ я щIэны-
гъэм еджапIэ нэхъыщхьэхэм щыха-
гъагъуэ зи щIалэгъуэ куэдым, я псэр 
дэзыхьэх IэщIагъэхэм хуеджэу.

Зэхуэсым наIуэ зэрыщыхъуамкIэ, 
Къарэжь унэцIэр зезыхьэхэм мыма-
щIэу къахэкIащ  еджэным, спортым, 
щэнхабзэм, гъащIэм и нэгъуэщI 
унэтIыныгъэхэм ехъулIэныгъэ лъагэ-
хэр щызэзыгъэгъуэт сабийхэри. Ап-
хуэдэхэщ Къарэжьхэ я бынхэу спор-
тым и унэтIыныгъэ зэмылIэужьы-
гъуэхэмкIэ екIуэкI зэхьэзэхуэхэм 
щытекIуахэу, ехъулIэныгъэфIхэр 
щы  зы Iэрызыгъэхьэхэу Тимур (псы 
есынымкIэ), Руслан (бэнэкIэ хуи-
тымкIэ), Астемыр (самбэмкIэ), 
Кърым хъан (бэнэкIэ хуитымкIэ), Ар-
ман (бэнэкIэ хуитымкIэ, шашкэм-
кIэ), Аслъэн (дзюдомкIэ),  Амырхъан 
(джиу-джитсумкIэ Урысейм и чемпи-
онщ, дыщэ медалыр къратащ, ду-
нейпсо чемпионатым ещанэ увыпIэр 
къыщихьащ, хуэфэщэн дамыгъэри 
щIыгъуу; псори зэхэту къапщтэмэ, 
дамыгъэ 20-м нэс иIэщ). Лъэпкъыр 
зэрыгушхуэ а ныбжьыщIэхэм 
ящыщщ робототехникэм дихьэх, 
абыкIэ ехъулIэныгъэфIхэр зыIэ-
рызыгъэхьа Тимур, пианинэ еуэхэм я 
дунейпсо зэпеуэм и лауреат хъуа Да-
нил, «Ныбжьэгъугъэм и гъунапкъэ-
хэр» усыгъэмкIэ дунейпсо фестива-
лым и лауреат Дыщэнэ, нэ-
гъуэщIхэри. 

Лъэпкъым къыщIэхъуэ апхуэдэ 
щIэблэ зэчиифIэр ягъэлъэпIэныр, 
ягъэгушхуэныр, IуэхугъуэщIэхэм 
хуау нэтIыныр пшыхьым и мурад нэ-
хъыщхьэхэм ящыщти, ныбжьы-
щIэхэр утыкушхуэм ирагъэблагъэрэ 
къызэхуэсахэм нэхъ гъунэгъуу ира-
гъэ цIыхуу, я ехъулIэныгъэхэм тепсэ-
лъыхьрэ яIэту екIуэкIащ а Iыхьэр. 
Къарэжьхэ я лъэпкъым къыбгъэдэкI 
ЩIыхь тхылъымрэ дамыгъэ лъа-
пIэмрэ абыхэм ящыщ дэтхэнэми 
иратащ нэхъыжьыфIхэу Аркадийрэ 
Мухьэдинрэ икIи «хьет» жрагъэIэу  
адэкIи дунейм тетыну ехъуэхъуащ. 

- ГъащIэм ехъулIэныгъэфIхэмкIэ 
лъэбакъуэ быдэ хэзычэ фэ, куэдкIэ 
дызыщыгугъ  ныбжьыщIэ зэчии-
фIэхэр, фыщыт дяпэ итахэм фахуэ-
фащэу. Фызыщыщ ди Къарэжь 
лъэпкъым и цIэр фIыкIэ вгъэIуну, 
фи мурад нэхухэмрэ хъуэпсапIэ да-
хэхэмрэ фалъэIэсыну, фыузыншэу, 
насып защIэу фыпсэуну дыныво-
хъуэхъу, - жаIащ абыхэм, щIэблэм 
зыхуагъазэу. 

ИпэжыпIэкIэ, апхуэдэ щIэблэ 
акъы лыфIэ уи ужь къитэджэныр 
зыхуэбгъадэ хъун щымыIэ хъугъуэ-
фIыгъуэ инщ, мылъку мылъытэщ. 
Абыхэм щапхъэ яхуэхъу нэхъы-
жьыфIхэм, дауи, пщIэрэ щIыхьрэ 
яхуэфащэщ.

Зэхуэсым кърихьэлIа нэхъыжьхэри 
ягъэлъэпIащ апхуэдэу. Абы и утыку 
щаIэта Къарэжьхэ я лъэпкъ бэра-
къыр, щызэрахьа, къекIуэлIахэр зэ-
ра гъэпэжа  дамыгъэхэр, щIыхь 
тхылъхэр къызэгъэпэщыным и зэ-
фIэ кIышхуэ ирихьэлIащ хабзэхъумэ 
IэнатIэм щIыхьрэ пщIэрэ зиIэу 
пэрыт, къызыхэкIа лIакъуэм и гъа-
щIэм жыджэру хэт Къарэжь Сэрэ-
бий. 

- Дэтхэнэ унагъуэми и жьэгу па-
щхьэр зэтезыIыгъэр унэгуащэращ. 
Аращ берычэтыр къызыдэкIуэр, уна-
гъуэм къихъуэ сабийхэм гъэсэныгъэ 
яхэзылъхьэр. Апхуэдэ бзылъхугъэ 
щыпкъэхэм ящыщщ Къарэжьхэ ны-
сэ пэж яхуэхъуу лъэпкъыр щIэб-
лэфIкIэ зыгъэбэгъуа Рае, - пищащ 
зэхуэсыр езыгъэкIуэкI Марьянэ икIи 
къызэхуэсахэм я Iэгуауэм щIэту уты-
кум къригъэблэгъащ  лъэпкъым и 
бзылъхугъэ нэхъыжьхэм ящыщ нанэ 
Iумахуэр. Ар гуапэу техъуэхъухьащ 
Iуэхум къыхуащта ерыскъы IэфIым, 
зыIухуэ псоми хьэлэл яхуэхъуну 
яхуэуп сэу. АдэкIэ, нэхъыжьым и 
арэзыныгъэ хэлъу, псори ирагъэблэ-
гъащ адыгэ шхыныгъуэ IэфIхэмкIэ, 
щIэщыгъуэхэмкIэ къулей Iэнэхэм. 

Зэхуэсым щаубла адыгэ джэгу да-
хэм пэщIэдзэ хуэхъуащ  Къарэжьхэ я 
лъэпкъым теухуа уэрэдыщIэр. Абы и 
псалъэхэр Къарэжь Мухьэдин и къа-
лэмыпэм къыпыкIащ, макъамэр 
 Еуаз Азэмэтрэ ТеуныкI Альбертрэ 
щIалъхьащ. Зэхэзых псоми я лъэр 
щIэ зыгъэкI, я гур зыгъэин, я псэр зэ-
щIэзыIэтэ уэрэдыр екIуу игъэзэщIащ 
Еуаз Азэмэт. А уэрэдым къыдэфэу, 
зэхуэсыр ягъэбжьыфIащ Къарэжьхэ 
я щауэ къуданхэмрэ пщащэ щэны-
фIэхэмрэ.

Къызыхуэтыншэу, екIуу, куп щIа-
фIэу, лъэныкъуэ куэд къызэщIи-
убыдэу къазэрагъэпэщащ зэхуэсыр. 
«Удын зэхэдзэ нэхърэ – Iыхьэ зэхэ-
дзэ», - жеIэ адыгэ псалъэжьым. Абы 
тету, лъэпкъым и цIыху пэрытхэм: 
нэхъыжьхэми нэхъыщIэхэми, цIы-
хухъухэми бзылъхугъэхэми – псоми 
я гуащIэ, я акъыл, я зэфIэкI, я щIэны-
гъэ, я мылъку халъхьэри, ящыщ дэт-
хэнэм и дежкIи мыхьэнэшхуэ зиIэ а 
Iуэхур дахэу, гукъинэжу ирагъэкIуэ-
кIащ. Аращ щIыжаIэри: «ЛъэпкъыфI 
къуэпсыфI едз». ФIымрэ дахэмрэ зи 
хэхъуэ, гъуэгуанэ кIыхьрэ купщIа-
фIэрэ къызыпэщылъ зы унагъуэш-
хуэ хъуну дэри дохъуэхъу Къарэжьхэ 
я лъэпкъ уардэм. Я япэ лъэпкъ зэ-
хуэс ри махуэ ирехъу! 

ЖЫЛАСЭ Маритэ. 

Къарэжьхэ я лъэпкъ дамыгъэр дий и псалъэхэмрэ ныбжьыщIэхэм министерствэм, щIыналъэ къэрал

ЛъэпкъыфI къуэпсыфI едз

«Спартак-Налшык» - «Алания-2» - 0:0. Налшык, «Спар-
так» стадион. Накъыгъэм и 31-м. ЦIыхуи 150 еп лъащ. 

Судьяхэр: Харин (Вологдэ), Новиков (Дон-Iус-Ростов), 
Попов (Астрахань).

«Спартак-Налшык»: Къумыкъу, Березов, Далиев, 
 Къардэн, КIэдыкIуей, Торосян, ХьэцIыкIу (Масленников, 
70), Хьэшыр (Шэрджэс, 77), Топурие (Мызэущэ, 61), Тобо-
ев, Котов.

«Алания-2»: Богиев, Карасев, Бязров, Ышык, Дзахов, 
Тагаев, Багаев (Дудаев, 79), Павленкэ (Купеев, 46), Хугаев  
(Аванесян, 61), Кантеев, Касаев (Кокоев, 46). 

Дагъуэ къыхуащIащ: Кантеевым, Хьэшырым, Мызэу-
щым.

Урысей Федерацэм футболымкIэ и етIуанэ лигэм и «Б» 
дивизионым и япэ гупым хэт командэхэм ирагъэкIуэкI 
зэхьэзэхуэхэм хыхьэ епщыкIузанэ джэгу гъуэм ипкъ иткIэ 
«Спартак-Налшыкым» и деж къыщригъэблэгъащ Влади-
кавказ и «Алания-2»-р. 

Нобэрей зэIущIэр хэмыту командэхэр 7 зэхуэзати, 
абыхэм щыщу 4-м налшыкдэсхэр текIуащ, 1-м хьэщIэхэр 
нэхъ лъэщащ, 1-ми зэрытегъэкIуахэкъым. НобэкIэ тур-
нир таблицэм а тIум щаIыгъ увыпIэхэмрэ ищхьэIуэкIэ 
къыщыдгъэлъэгъуа бжыгъэхэмрэ уарипалъэжмэ, «Спар-
так-Налшык»-м мы зэIущIэр къызэрихьынум, шэч къыт-
рамыхьэжынкIэ хъуну,  къекIуэлIагъэнт футболеплъхэр 
стадионым. Ауэ бжыгъэхэр-бжыгъэщ, гъащIэри-гъа-
щIэщ, зэрыжаIэу, ипэкIэ къэхъунур зыми ищIэркъым. 
Къэхъуари, нэхъ мащIэ дыдэу дызыщыгугъарщ.

ЗэIущIэмкIэ къэдгъэзэжмэ, абы и япэ Iыхьэм и дакъи-
къэ 30-м нэсыхукIэ гур къыщIэзыубыдэн, игу къэбгъэ-
кIыжын гуэр топджэгу губгъуэм командитIми къыщагъэ-
лъэ гъуакъым. Ауэ иужькIэ налшыкдэсхэр къэбэ дзэуэжри, 
Котовымрэ Тобоевымрэ зэкIэлъыпыту хьэ щIэ хэм я 
 гъуащхьэм деж IэмалитI-щы къыщызэрагъэпэщащ, ауэ 
кърахьэжьа Iуэхур и кIэм яхунэгъэскъым. АдэкIи ди 
 щIалэхэр нэхъ жы джэращ, псом хуэмыдэу къахэщырт 
Котов Саввэ. ЗэIущIэм и 41-нэ дакъикъэм гъуэр къыхуэ-
щтэну IэмалыфI аргуэрыжьу абы иIащ, ауэ топым зы 
тIэкIукIэ нэсакъым. КIэщIу жытIэнщи, ЛIуп Ислъам и 
пIэкIэ а махуэм ар зэрагъэджэгуам фейдэ гуэр къы ху-
хэха къым. Адыгэ щIалэм мыбы ипэкIэ екIуэкIа зэIущIэм 
фэбжь къызэрыхихам щьэкIэ, нобэрей джэгур дигъэ-
хуащ. 

ЗэIущIэм и етIуанэ Iыхьэр командэхэм нэхъ гъэщIэгъуэ-
ну ира гъэкIуэкIащ. «Алания-2»-м и топджэгухэр къытте-
гушэхуэуи щIадзат. Ар къызыхэкIар япэ Iыхьэм ди 
 щIалэхэм джэгун гукъыдэжышхуэ яIэу зэрыдамылъэ-
гъуарат. Ауэ, ап хуэдэу куэдрэ екIуэкIакъым, ди щIалэхэм 
зыкъызэщIакъуэж ри, хьэщIэхэм я гъуащхьэм зэман 
 кIы хькIэ «тетIысхьащ» икIи дакъикъэ зэхуэмыдэхэм гъуэр  
къахуэщтэну щытащ Тобоевым, Хьэшырым, Мызэущэм, 
Шэрджэсым, арщхьэкIэ, хэт и Iэзагъыр хурикъуакъым, 
хэти епIэщIэкIащ, хэти егугъущакъым, зэми хьэщIэхэм я 
гъуащхьэтетым топым къригъэгъэзащ…

Сытми, ди унэ дыщыIэу, чемпионатым иджыпстукIэ 
куэды щэ къыщызымыгъэлъагъуэ командэм дытекIуэу 
ищхьэкIэ дыдэкIуэтеиным ипIэкIэ, очкохэр дэдгуэшащ. 
ХьэщIагъэ щызепхьэну щIыпIэмрэ зэманымрэ пщIэжын 
хуейщ, псом хуэмыдэу – футболым.

Урысей Федерацэм футболымкIэ и етIуанэ лигэм и «Б» 
дивизионым и япэ гупым хэт командэхэм накъыгъэм и 3 - 
4-хэм ирагъэкIуэкIа адрей зэIущIэхэр мыпхуэдэ бжы-
гъэхэмкIэ иухащ: «Победа» - «Форте» - 1:2, «Кубань Хол-
динг» - «Ростов-2» - 1:1, «Легион» - «Ангушт» – 0:1, 
«Биолог-Новоку банск» - «Рубин» - 1:2 , «Севастополь» 
- «Строи тель» - 0:0, «Нарт» - «Дружба» - 2:1 , «Динамо-
Ставрополь» - «Динамо-2» - 3:2. 

Астраханым и «Астрахань» командэм иджырей джэгу-
гъуэр блигъэкIащ.

КъыкIэлъыкIуэ зэIущIэр «Спартак-Налшыкым» щри-
гъэ кIуэ кIынур мэкъуауэгъуэм и 6-рщ. А махуэм ар Ялтэм 
и «Рубин»-м деж щыхьэщIэнущ.

ХЬЭЩЫКЪУЕЙ Олег.
Сурэтыр тезыхар Уэлджыр Артурщ.

Налшык и Музыкэ къэрал театрым мэкъуауэгъуэм и 
13-м сыхьэт 19-м щIидзэу щагъэлъэгъуэнущ Цей Иб-
рэхьим и цIэр зезыхьэ Лъэпкъ къэрал драмэ театрым 
(Адыгэ Республикэ)  игъэува «Пащтыхь Эдип» («Царь 
Эдип») спектаклыр. 

ЛЭЖЬЫГЪЭР къытращIыкIащ Софокл и трагедиехэм 
ящыщ зым. Спектаклым лъабжьэ хуэхъуар пащтыхь 
Эдип и гъащIэрщ. Зи щыуагъэр къызыгурыIуэжа лIы-
хъужьым зегъэкъуэншэж. Игурэ и щхьэрэ зэтелъу псоми 
епэгэкIыу псэуами, зэрыува щытыкIэм зрегъэхъуэж...

Режиссёрыр Мишин Константинщ. Спектаклым еплъы-
ну гупыж зыщIхэм Пушкиным и картэр къагъэсэбэп 
 хъунущ. Спектаклыр щагъэлъагъуэкIэ урысыбзэкIэ зэра-
дзэкI. УпщIэ зиIэхэр фыпсалъэ хъунущ мы телефоным-
кIэ: 8 918 922 3530.


